
Къэбэрдей-Балъкъэр Республикэм и Прави-
тельствэм и Унэм иджыблагъэ щекIуэкIащ дзэ 
операцэ хэхам республикэм щыщу хэтхэмрэ 
абыхэм я унагъуэхэмрэ ядэIэпыкъуным теухуа 
зэIущIэ. Урысейм и Президент Путин Владимир 
къызэригъэувам ипкъ иткIэ мы Iуэхур зэпы-
мыууэ КъБР-м и Iэтащхьэ КIуэкIуэ Казбек и 
нэIэм щIэтщ.

 
ЗЭIУЩIЭМ щIэсащ КъБР-м и Правительствэм и 

УнафэщI Мусуков Алий, операцэ хэхам пыщIа 
IуэхухэмкIэ парламент лэжьакIуэ гупым хэтхэу 
 УФ-м и Къэрал Думэм и депутатхэу Тайсаев Каз-
бекрэ Лантратовэ Янэрэ, Запорожье областым 
ЗыужьыныгъэмкIэ и корпорацэм и унафэщIым и 
дэIэпыкъуэгъу Сытов Николай, КъБР-м и Прави-
тельствэм и УнафэщIым и къуэдзэ Хъубий Марат, 
КъБР-м лэжьыгъэмрэ социальнэ дэIэпыкъуны-
гъэмкIэ и министр Асанов Алим, КъБР-м щIалэ-
гъуалэм я IуэхухэмкIэ и министр Лу Азэмэт, 
 КъБР-м и дзэ комиссар Пахомов Дмитрий сымэ. 

Къэпсэлъахэм зэпкърахащ мобилизацэм ипкъ 
иткIэ дзэм яшахэмрэ абыхэм я унагъуэхэмрэ 
ядэIэпыкъуныр Къэбэрдей-Балъкъэрым къызэ-
рыщызэрагъэпэщыр. Республикэм и Iэтащхьэ 
КIуэкIуэ Казбек и унафэкIэ къызэрагъэпэщауэ 
щытащ дзэ операцэ хэхам хэтхэм ядэIэпыкъу -
нымкIэ оперативнэ штаб. Абы къызэщIигъэуIуэурэ, 
гуманитар дэIэпыкъуныгъэхэр Донбас щып сэу-
хэмрэ ар зыхъумэхэмрэ хурагъашэ. А дэIэпыкъу-
ныгъэхэр зэхуэхьэсыным къаруушхуэ ирахьэлIэ 
властым и лэжьакIуэхэм, бизнесым и IэнатIэм 
пэрытхэм, жылагъуэ зэгухьэныгъэхэм, политикэ 
партхэм, волонтёрхэм, республикэм ис цIыху къы-
зэрыгуэкIхэм. Республикэм и унафэщIыр езыр и 
щхьэкIэ тхьэмахуэ къэс яхуозэ дзэм къулыкъу щIы-
зыщIэхэм я унагъуэ щхьэхуэхэм ящыщхэм. Ап-
хуэдэу муниципальнэ щIыналъэхэм я администра-
цэхэм я Iэтащхьэхэм гулъытэшхуэ хуащI дзэм 
щыIэхэм я унагъуэхэр нэхъ зыхуэныкъуэхэм. 

ЗэIущIэм къыщаIэтащ дзэ операцэ хэхам хэт-
хэмрэ абыхэм я унагъуэхэмрэ дэIэпыкъуныгъэ 
етыным хуэгъэзауэ зэщIыгъуу ягъэзэщIэну проект 
щхьэхуэхэр. Мусуков Алий УФ-м и Къэрал Думэм и 
депутатхэм фIыщIэ яхуищIащ абыхэм дзэ къулы-
къущIэхэм я Iуэхухэр жыджэру зэрыпхагъэкIым 
 папщIэ икIи къыхигъэщхьэхукIащ абы и лъэны-
къуэкIэ федеральнэ IэнатIэм зэрыдэлажьэм ди 
щIыналъэм и зэфIэкIхэр зэригъэбагъуэр. 

КъБР-м и Iэтащхьэм и унафэкIэ хуэ-
дитIкIэ нэхъыбэ ящIащ  щэнхабзэмрэ 
 гъуазджэмрэ я лэжьакIуэхэм я стипен-
диехэмрэ театрхэм я грантхэмрэ. Абыхэм 
ятеухуа указхэр КъБР-м и Iэтащхьэм и 
сайтым къралъхьащ. Зэ хъуэкIыныгъэхэр 
халъхьащ «Театр гъуазджэм и IэнатIэм 
папщIэ Къэбэрдей-Балъкъэр Республи-
кэм и Iэтащхьэм и грантхэр гъэувыным и 
IуэхукIэ» КъБР-м и Президентым 2011 
гъэм жэпуэгъуэм и 7-м къыдигъэкIа Указ 
№140-УП-мрэ «Щэн хабзэмрэ гъуазджэм-
рэ я IэнатIэхэм пап щIэ къэрал стипен-
диехэм я IуэхукIэ»  КъБР-м и Iэтащхьэм 
2014 гъэм жэпуэ гъуэм и 16-м къыдигъэкIа 
Указ №211  УГ-мрэ.

ТЕАТРХЭМ папщIэ грантхэр сом мин          
500-м ипIэкIэ дэтхэнэри сом зы мелуан 
ящI. Щэнхабзэмрэ гъуазджэмрэ я лэ-
жьакIуэ нэхъ цIэрыIуэхэм я стипендиехэр 
сом 6000-м, автор, артист ныбжьыщIэхэу 
нэхъ зэфIэкI къэзыгъэлъэгъуахэм папщIэ 
стипендиехэр сом 4000-м, творческэ щIа-
лэгъуалэм папщIэ стипендиехэр сом 
 3000-м нагъэсынущ.  Дызэрыщыгъуазэщи, 
щэнхабзэм и лэжьакIуэхэм папщIэ сти-
пендиехэр республикэм и Iэтащхьэм и указ-
кIэ 2020 гъэм и гъатхэпэ мазэми хагъэ-
хъуауэ щытащ. Мыгувэу КъБР-м и Iэта-
щхьэм Iэ щIидзынущ къэфакIуэ гъуаз-
джэм, симфоние музыкэм и лэжьакIуэхэм 
папщIэ грантыщIэхэр гъэувыным теухуа 
указхэм. Абыхэм япкъ иткIэ Къэбэрдей- 
Балъкъэр Республикэм и Iэтащхьэм и гран-
ту плIы гъэ къэс дэтхэнэри сом зы мелуан 
хъууэ ятынущ. КъэфакIуэ, музыкальнэ гуп-
хэм я творческэ проектхэр ядэIыгъыным 
хуэ гъэзауэ. Абыхэм нэмыщI щхьэхуэу йо-
лэжь Къэбэрдей-Балъкъэр къэрал филар-
монием и симфоние оркестрым и артист 
ныбжьыщIэхэм защIэгъэкъуэным хуэгъэза 
документ щхьэхуэм. 

Зи ахъшэм хагъэхъуэну творческэ лэ-
жьакIуэхэр цIыху 700-м нэблэгъэнущ. ДэIэ-
пыкъуныгъэхэр яубзыхуащ КъБР-м и Iэта-
щхьэ КIуэкIуэ Казбек блэкIа илъэсым и ды-
гъэгъазэм республикэм и щэнхабзэм и лэ-
жьакIуэхэм яIущIа нэужь. 

КIуэкIуэ Казбек иджыблагъэ иригъэкIуэкIащ 
гъуэгу лэжьыгъэхэр республикэм къызэры-
щызэрагъэпэщым теухуа зэIущIэ. Абы хэтащ 
КъБР-м и Iэтащхьэм и Администрацэм и Уна-
фэщI Къуэдзокъуэ Му хьэмэд, КъБР-м транс-
портымрэ гъуэгу хо зяй ствэмкIэ и министр 
ДыщэкI Аслъэн, Налшык къалэ округым и щIы-
налъэ администрацэм и Iэтащхьэ Ахъуэхъу 
Таймураз сымэ. 

ДЫЗЫХЫХЬА илъэсым щIыналъэм щрагъэ-
кIуэкIыну гъуэгу лэжьыгъэхэм КъБР-м и Гъуэгу 
фондым и бюджет ахъшэу сом меларди 4,1-м 
щIигъу хухах. Япэхэми хуэдэу, республикэм и Iэ-
тащхьэм и унафэм ипкъ иткIэ лэжьыгъэхэр лъэ-
ныкъуэ псори къэлъытауэ къызэрагъэпэщ икIи 
япэ ирагъэщ школхэм, сымаджэщхэм, псэупIэ 
хьэблэхэм екIуалIэ гъуэгухэр. Экономикэм и Iэна-
тIэр къапщтэмэ, гулъытэ хэха хуащI турист зе-
кIуапIэхэмрэ промышленнэ щIыналъэхэмрэ я 
 инфраструктурэр егъэфIэкIуэным. Мы гъэм 
 яхуэ фэщэн гулъытэ ягъуэтынущ муниципальнэ 
 щIыналъэхэм икIи абыхэм щекIуэкIыну лэжьы-
гъэхэм трагъэкIуэдэнущ сом мелард 1,4-м 
 щIигъу. Къэбэрдей-Балъкъэрым и къалащхьэм и 
 закъуэ щызэрагъэпэщыжынухэр уэрам нэхъыщ-
хьэу куэд мэхъу. Зыхуей хуагъэзэн папщIэ          
планым хагъэхьахэщ Къэбэрдей уэрамым щыщу 
Идарым и уэрамымрэ Осетинскэ уэрамымрэ я 
зэхуакум хиубыдэ Iыхьэр, Осетинскэ, Пяти горскэ, 
ЕтIуанэ Таманскэ дивизэ уэрамхэм, Що джэным    
и цIэр зезыхьэ уэрамым ящыщ Iыхьэ пыухыкIа-
хэр. Абыхэм лэжьыгъэхэр 2024 гъэм  къриубыдэу 
щы зэфIагъэкIынущ. Нэхущымрэ  Къалмыкъым - 
рэ я уэрамхэр зэрыщыту зыхуей  хуагъэзэнущ, 

Мэзломрэ Руставелирэ я уэрамхэм ящыщу 
Проф союзнэ уэрамым къыщегъэжьауэ ЕтIуанэ 
Таманскэ дивизэ уэрамым нэсыху хиубыдэхэри 
зэ рагъэпэщыжынущ. Зы хуэфащэ лэжьыгъэхэр 
щра гъэкIуэкIынущ Прох ладнэ къалэм и Щхьэ-
хуитыныгъэ уэрамымрэ Нарткъалэ и Къэбэр -
дей уэрамымрэ. Планым апхуэдэу хэтщ Балъ-
къэр Ипщэ, Арыкъ къуа жэхэр, Мухол посёлкэр, 
Солдатскэ станицэр.  Асфальт щIэуэ тра-
лъхьэжынущ Эльбрус, Бахъ сэн Ипщэ, Зэры-
гъыж, Светловодс кэ, Каменномост, Хьэбэз, 
Псынэдахэ, Аргудан, Нарткъалэ, Ерокъуэ, 
Лэскэн ЕтIуанэ, Новоивановскэ, Щхьэ лыкъуэ, 
Каменкэ, Джэрмэншык жылагъуэхэм я уэрам-
хэм. 

Лэжьыгъэ нэхъыщхьэхэм ящыщщ Каменно-
мост - Хьэбэз, Старэ Шэрэдж - Жэмтхьэлэ - Су-
кан-Су гъуэгухэр зэгъэпэщыжыныр, апхуэдэу 
 Вольнэ Аул - Хьэсэней - Джэрпэджэж автомо -
биль гъуэгум щыщу Хьэсэней къуажэм хиубыдэр 
капитальнэу зыхуей хуэгъэзэныр. ЩIадзауэ къа-
гъэщIэрэщIэж Шэджэм ЕтIуанэ - Булунгу автомо-
биль гъуэгур. Къаруушхуэ ирахьэлIэнущ лъэ-
мыжхэмрэ гъуэгу зэхэкIыпIэхэмрэ иджырей мар-
дэхэм къриубыдэу зэгъэпэщыжыным. Апхуэдэу 
гъуэгухэм ящыщу километр 75-м щигъум, лъэс 
зэпрыкIыпIэу 42-м иджырей уэздыгъэхэр щы-
фIадзэнущ. 

Лэжьыгъэ псори ирагъэкIуэкIынущ «ФIагъ 
 лъагэ зиIэ гъуэгу шынагъуэншэхэр» лъэпкъ про-
ек тымрэ федеральнэ программэхэмрэ япкъ ит-
кIэ. 

КIуэкIуэ Казбек зэIущIэм хэтахэм яхуигъэуващ 
лэжьыгъэхэм я фIагъымрэ ахэр и зэманым зэра-
гъэзащIэмрэ нэхъ ткIийуэ кIэлъыплъыну. 

КъБР-м и Парламентым и УнафэщI Его-
ровэ Татьянэ республикэм и хабзэубзыху 
орган нэхъыщхьэм и гъатхэ лэжьэгъуэм и 
япэ зэIущIэр иригъэкIуэкIащ. Ар, зэрыхаб-
зэу, Урысей Федерацэмрэ Къэбэрдей- 
Балъкъэрымрэ я къэрал гимнхэмкIэ къы-
зэIуахащ.

ЗЭIУЩIЭМ хэтащ КъБР-м и Парламентым 
и лIыкIуэу УФ-м и сенатор Ульбашев Мухьэр-
бий, УФ-м и Къэрал Думэм и депутат Гек-
киев Заур, УФ-м и полномочнэ лIыкIуэу 
 КИФЩI-м щыIэм и аппаратым Къэбэрдей-
Балъкъэр щIыналъэм и IуэхухэмкIэ и фе-
деральнэ инспектор нэхъыщхьэ Мэкъуауэ 
Тимур, КъБР-м и прокурор Хабаров Ни-
колай.

ПэщIэдзэу Егоровэ Татьянэ теп сэлъыхьащ 
депутатхэм къалэн нэхъыщхьэу къапэ-
щылъхэм. Мыхьэнэшхуэ зиIэу абы къи-
гъэлъэгъуахэм ящыщщ республикэм щып-
сэу лъэпкъхэм я щэнхабзэмрэ тхыдэмрэ 
х ъумэным, экономикэм зегъэужьыным, 
цIыхухэм я псэукIэр егъэфIэкIуэным я нэIэ 
зэрытрагъэтыпхъэр.

- Ди къэралыр иджыпсту зыхэт гъэунэху-
ныгъэхэр къэтлъытэу, гулъытэ яхуэтщIын 
 хуейщ Украинэм щекIуэкI Iуэхухэм хэтхэм. 
КъБР-м и Парламентым зыкъыхуагъазэ дзэ 
Iуэхум хэтхэмрэ абыхэм я унагъуэхэмрэ 
ящыщ куэдым. Абы къыхэкIыу депутатхэр 
фыкъыхуезджэнут ахэр зыпэщIэхуэ гугъу-
ехьхэр зэхэгъэкIыным нэхъ жыджэру фе-
лэжьыну, - жиIащ Егоровэм. - Гъатхэ лэжьэ-
гъуэм ди нэIэ зытедгъэтынухэм ящыщщ 
 щIалэгъуалэр хэкупсэу къэгъэхъуным, уна-
гъуэхэм ядэIэпыкъуным, щэнхабзэ щIэинхэр 
хъумэным, ди туризмэр адрей щIыналъэхэм 
яйм ехьэехуэфын хуэдэу зедгъэужьыным 
хуэгъэза Iуэхухэр.

Егоровэ Татьянэ къыхигъэщащ КъБР-м и 
Парламентыр адэкIи жыджэру зэрелэжьы-
нур УФ-м и Къэрал Думэм хабзэщIэхэм 
 ятеухуа жэрдэмхэр егъэхьыным, парламент 
зэдэлэжьэкIэм зрагъэубгъуным, я зэIущIэ-
хэр республикэм и щIыналъэхэм щра-
гъэкIуэкIыным.

Егоровэм жиIащ 2023 гъэм Урысей Феде-
рацэм и Конституцэр илъэс 30 зэрырикъур, 
абы къыхэкIыу республикэм и экономикэр, 
социально-политикэ Iуэхухэр зыхуэдэр нэхъ 
убгъуауэ къызэрапщытэнур. «Къэпщытэ-
ныгъэхэм елъытауэ щытынущ къащтэ закон-
хэм я фIагъыр. Ар къыдэхъулIэн щхьэкIэ 
 дэтхэнэри и къару емыблэжу елэжьын хуейщ 
КъБР-м и Парламентым и пщэрылъхэр 
гъэзэщIэным. А Iуэхухэр, шэч хэмылъу, рес-
публикэм и унафэщIхэм, щIыпIэ унафэр 
зезыхьэ IуэхущIапIэхэм, жылагъуэ зэгу-
хьэныгъэхэм я гъусэу къызэдгъэпэщып-
хъэщ», - дыщIигъуащ Егоровэм. 

ЗэIущIэм къару имыIэжу къыщалъытащ 
«Къэбэрдей-Балъкъэр Республикэм мэкъу-
мэшым щыхухэха щIыхэр къызэрагъэ-
сэбэпым теухуауэ» Законым и Iыхьэ 4-м, 
«КъБР-м и бюджет ухуэкIэм теухуауэ» За-
коным и 29-нэ статьям и Iыхьэ 4-м и пункт 3 
- 1-м. 

Депутатхэр арэзы техъуащ УФ-м и Къэрал 
Думэм ирагъэхьыну законодательнэ жэр-
дэми 3-м. Абыхэм ящыщщ «Сабий зеин-
шэхэмрэ зи адэ-анэ зыщхьэщымытхэмрэ 
къэралым зэрызащIигъэкъуэну Iэмалы-
щIэхэм теухуауэ» Федеральнэ законым и 
Iыхьэ 8-м зэхъуэкIыныгъэхэр хэлъхьэным и 
IуэхукIэ» федеральнэ законым и проектыр. 
КъБР-м и Парламентым ЛэжьыгъэмкIэ, со-
циальнэ политикэмрэ узыншагъэр хъу-
мэнымкIэ и комитетым и унафэщI Къэжэр 
Хъусен зэрыжиIамкIэ, зэхъуэкIыныгъэхэр 
зыхалъхьэ статьям ипкъ иткIэ, къэралым 
пщэрылъ зыщещIыж сабий зеиншэхэмрэ зи 
адэ-анэ зыщхьэщымытхэмрэ илъэс 18 
 ирикъуа нэужь унэ къахуищэхуныр. Ауэ ста-
тьям и пункт 31-м и Iыхьэ 5-м къыщыгъэ-
лъэгъуащ зи гугъу ящIхэм ящыщ дунейм 
ехыжмэ, ар унэ зратынухэм я чэзум зэры-
хаудыжыр. Ар къэлъытауэ къыхалъхьа за-
конопроектым щагъэбелджылыжащ сабий 
зеиншэр, зи адэ-анэ зыщхьэщымытыжыр 
дунейм ехыжмэ, апхуэдэуи абыхэм ящыщу 
Украинэм щекIуэкI Iуэхухэм я къалэныр 
 щагъэзащIэу хэкIуадэмэ, унэ къратыну яIэ 
хуитыныгъэр и щхьэгъусэмрэ балигъ ныб-
жьым нэмыса и сабийхэмрэ къазэрыхуэнэр. 

Законопроектым и гуэдзэнхэр къагъэсэбэ-
пыну къыхалъхьэ 2022 гъэм мазаем и 24-м - 
Украинэм щекIуэкI Iуэхухэм къыщыщIадзам 
- щегъэжьауэ.

 «Правительствэм хухах сыхьэтым» хыхьэу, 
зэIущIэм щедэIуащ Урысейм ис лъэпкъхэм я 
щэнхабзэ щIэиным и илъэсыр зэрекIуэкIам 
теухуауэ КъБР-м щэнхабзэмкIэ и министр 
Къумахуэ Мухьэдин лэжьыгъэр къызэщIи-
къуэжу жиIам. Абы къыхигъэщащ респуб-
ликэм и районхэми къалэхэми Iуэхугъуэ зэ-
хуэмыдэхэр зэрыщекIуэкIар, ахэр псори Къэ-
бэрдей-Балъкъэрым щыпсэу лъэпкъхэм я 
щэнхабзэхэр хъумэным, абыхэм щIалэгъуа-
лэр дегъэхьэхыным хуэгъэзауэ зэрыщытар. 
Министрым упщIэхэмкIэ зыщыхуагъазэм, 
КъБР-м и Парламентым и депутат Щхьэ-
гъэпсо Сэфарбий къыхигъэщащ Къэбэр-
дей-Балъкъэрым щыпсэухэм я бзэр, щэнха-
бзэр хъумэнымрэ зегъэужьынымрэ, шэч 
хэмылъу, мыхьэнэшхуэ зэраIэр. Гугъуехьхэм 
ящыщу абы къигъэлъэгъуащ къэралым къы-
дигъэкI газетхэм, журналхэм ящыщу тра-
дзэм и бжыгъэр зыхуэдизыр зэрыхэплъэ-
гъуэр икIи абы и хэкIыпIэм КъБР-м Щэн-
хабзэмкIэ и министерствэмрэ КъБР-м и 
 Парламентым ЩэнхабзэмкIэ, граждан жы-
лагъуэм зегъэужьынымрэ хъыбарегъащIэ 
политикэмкIэ и комитетымрэ зэгъусэу 
елэжьын зэрыхуейр.

2022 гъэм и бжьыхьэ лэжьэгъуэм зэфIа-
гъэкIам теухуауэ зэIущIэм къыщыпсэлъащ 
КъБР-м и Парламентым и лIыкIуэу УФ-м и 
сенатор Ульбашев Мухьэрбий. Абы къы-
хигъэщащ Къэбэрдей-Балъкъэр Республи-
кэм и унафэщIхэри къулыкъущIапIэхэри зэ-
рызэдэлэжьам нэгъабэ ехъулIэныгъэ къа-
зэрыхуихьар, Урысейм и Правительствэм, 
ФинансхэмкIэ и министерствэм, нэгъуэщI 
федеральнэ IуэхущIапIэхэми зэрадэлэжьэ-
нур тэмэму зэрызэтраухуар. Сенаторым зэ-
рыжиIамкIэ, 2022 гъэм ФедерацэмкIэ 
 Советым зэIущIэ 21-рэ иригъэкIуэкIащ, абы-
хэм закон 600-м щIигъум щыхэплъащ.

Сенаторым къыхигъэщащ КъБР-м и Пар-
ламентыр сыт щыгъуи жыджэру законхэм 
зэрелэжьыр икIи абыхэм ятеухуауэ къы-
хилъхьэ жэрдэмхэмкIэ щIыналъэ нэхъ па-
шэхэм ар зэращыщыр. Абы жиIащ щIына-
лъэм и бюджетыр щызэхагъэувэми, респуб-
ликэм и хабзэубзыху орган нэхъыщхьэр наб-
дзэгубдзаплъэу абы зэрыхэплъар. 

- 2023 гъэм и бюджетыр гугъущ, ауэ дыху-
щIэкъуащ щIыналъэхэм я бюджетыр зэ-
гъэзэхуэным хухах дотацэм щIэрыщIэу 
дыхэплъэжыну икIи ди республикэм ар мы 
гъэм процент 17-кIэ (сом мелард 18-м 
щIегъу) нэхъыбэу къратащ нэгъабэрейм 
елъытауэ. Къэбэрдей-Балъкъэрым и бюд-
жет трансфертыр сом мелард 43-м мащIэу 
щIегъу. Къуажэхэм зегъэужьыным хуэгъэ -
зауэ 2023 гъэм республикэм хухахыну суб-
сидиер законым халъхьа зэхъуэкIыныгъэ -
хэм я фIыгъэкIэ сом мелуани 180-м и пIэкIэ 
сом мелуан 490-м нэс хэхъуащ, - жиIащ се-
наторым.

Ульбашевым дыщIигъуащ федеральнэ 
бюджетым къыхэкIыу Къэбэрдей-Балъкъэ-
рым дежкIэ мыхьэнэ зиIэ IуэхущIапIэхэм я 
ухуэныгъэхэри къызэрызэрагъэпэщыр, ахэр 
(«Театрхэм я уардэунэр», республикэ онко-
логие сымаджэщыр, Налшык къалэм и по-
ликлиникэ №1-р, спорткомплексрэ школ 
зыбжанэрэ) и чэзум ятыну зэрамурадыр.

Сенаторым КъБР-м и Iэтащхьэм, КъБР-м     
и Парламентым и УнафэщIым, депутатхэм, 
республикэм и министерствэхэм фIыщIэ 
яхуи щIащ, щIыналъэм щыIэ гугъуехьхэр гъэ-
белджылынымрэ я къалэнхэр ягъэзэ щIэ-
нымрэ зэрегугъум папщIэ.

Егоровэ Татьяни фIыщIэ псалъэкIэ Ульба-
шев Мухьэрбий зыхуигъэзащ, республикэм и 
хабзэубзыху орган нэхъыщхьэм и лэжьы -
гъэр фIыуэ къызэрилъытам къыхэкIыу икIи 
адэкIи зэдэлэжьэну зэрыщыгугъыр дыщIи-
гъуащ.

Депутатхэр зэIущIэм щедэIуащ Къэбэр-
дей-Балъкъэрым туризм Iуэхум зэрызыщи-
ужьым теухуауэ «Яблоко» Урысей демократ 
партым и Къэбэрдей-Балъкъэр щIыналъэ 
къу дамэм и унафэщIым и къуэдзэ Таппасха-
новэ Аминатрэ «Урысей цIыхубэпсо союз» 
политикэ партым и Совет Нэхъыщхьэм хэт 
Глазновэ Татьянэрэ жаIам.

БАГЪЭТЫР Луизэ.

Сталинград зэхэуэр дунейм и 
тхыдэм щынэхъ гуащIэ дыдэу 
щытащ. Мыбдежым щызэхэкIащ 
 Хэку зауэшхуэм и мызакъуэу, зэ-
рыщыту ЕтIуанэ дунейпсо зауэр 
зэриухынур, белджылы щы-
хъуащ къыттеуа бийхэмрэ зызы-
хъумэжхэмрэ я къарум, я зэху-
щы тыкIэм зыкъызэрызэридзэ-
кIар. 

1943 гъэм мазаем и 2-м и ужькIэ 
Дзэ Плъыжьыр сыт щыгъуи ебгъэ-
рыкIуащ. Ауэ япэщIыкIэ псори нэ-
гъуэщIат. Нэмыцэхэр Индыл и Iу-
фэм Iут къалэм къекIуэлIат, ягурэ 
я щхьэрэ зэтелъу, нэжэгужэу. Гъэ-
махуэти, Iэщхьэ пцIанэхэт. Жьэ 
пшынэхэр ягъэзут. Шэч къытра-
хьэртэкъым кIуэрыкIуэм тету ар 
къызэращтэнум. Абыхэм къалэ-
нышхуэ къапэщытт. Сталинград 
яIэрыхьамэ, КавказымкIэ кIуэ 
 гъуэгур зэIуха  хъурт. Гитлер жиIат: 
«Сэ зауэр згъэувыIэн хуей хъунущ, 
Грознэм и бензинымрэ Баку и 
 щIыдагъэмрэ симыIэмэ!» Езы 
 Сталинград къащ тэн ми куэдрэ 
пытыну я гугъэтэкъым. 

АрщхьэкIэ псори нэгъуэщIу 
къыщIэкIащ. Махуи 125-рэ - 1942 
гъэм и гъэмахуэмрэ бжьыхьэмрэ - 
ебгъэрыкIуами, къалэр къахуэщта-
къым. Ахэр Iууащ иджыри къэс 
 зыми имылъэгъуа лIыгъэмрэ зэ-
пэщIэтыныгъэмрэ. Апхуэдэу щы-
хъум, нэхъри нэхъ къаруушхуэ ира-
хьэлIащ. 1942 гъэм шыщхьэуIум и 
23-м сыхьэт 16-рэ дакъикэ 18-м 
4-нэ нэмыцэ хьэуа флотым и 
кхъухь лъатэ псори Сталинград 
 ебгъэрыкIуащ. КIыфI хъуху абы -
хэм Сталинград трагъэсхьащ 
 бомбэхэу тонн миным щIигъу. 

ИпэжыпIэкIэ, унэхэр къанэ щIа-
гъуэ щымыIэу зэхакъутат. Ар зы 
махуэ закъуэм.

Иджыри ящыгъупщэжакъым Хи-
росимэрэ Нагасакирэ щрадзыха 
атом бомбэхэм я зэранкIэ куэд 
зэрыхэкIуэдар. НаIуэу зэрыщытщи, 
а хьэкIэкхъуэкIагъэм цIыху мин 
 80-м нэсым я гъащIэр ихьащ. Иужь 
зэманым ягу къагъэкIыж хъуащ 
1945 гъэм США-мрэ Инджы лы-
зым рэ я авиацэм Дрезден зэрызэ-
хакъутар, икIи абы цIыху мин 25-м 
нэс зэрыщыхэкIуэдар. Ауэ, ди жа-
гъуэ зэрыхъунщи, куэд щыгъуазэ-
къым фашистхэр къыщебгъэ ры-

Ди гъуэгухэр ефIэкIуэнущ

Къэрал Думэм
и депутатхэр

КъБР-м щыIащ

КъалэныщIэхэр  яубзыху

ЕбгъэрыкIуэныгъэхэм
я  къежьапIэт

кIуа зэманым Сталинград и деж 
цIыху мин 90-м щIигъу зэрыщы-
зэтраукIам.

Иджы дытепсэлъыхьынти зэ-
хэуэм и кIэухым. Сыт ящIами, на-
цистхэм Сталинград къахуэщта-
къым. Ауэрэ, езыхэр «мащэм» 
 ихуащ. Къаухъуреихьа нэмыцэ-
дзэм хэкIыпIэ иIэжтэкъым. Мис 
итIанэщ зыхэхуа бэлыхьыр къащы-
гурыIуар. 

Зы нэмыцэ зауэлIым езым и 
Iыхьлыхэм яхуитхат: «Ди псэм гузэ-
вэгъуэу телъыр зыхуэдизыр зыми 
къыгурыIуэнукъым. Ар цIыхум и 
фэм дэхуэнукъым. Иужь махуэхэм 
дызэрыпIыщIэмрэ дызэрымэжа-
лIэмрэ къахыхьэжащ цIэхэм дызэ-
рашхыр. Ахэр апхуэдизу хъийм 
икIащи, зыкъыпхаукIэ щысхьы-
рабгъуншэу. Си Iэпкълъэпкъым зы 
IэпапIи иIэкъым, сетIэхъуурэ къиз-
мытхъауэ». 

Совет зауэлIхэр Сталинград и 
деж щытекIуащ. Ди зауэлIхэм я 
мызакъуэу, езы къалэм щыпсэухэ-
ми зихуэдэ щымыIэ лIыгъэ къы-

зэрагъэлъэгъуам и фIыгъэкIэ. 
«Уран» зыфIаща Iуэхум иужькIэ, 
гъэру яубыдащ нэмыцэ зауэлIхэу 
мини 100-м нэс, офицер мини 2,5-
рэ, генерал 24-рэ. Гитлер зэрып-
хъуакIуэхэм я Iэтащхьэ Паулюс 
Фридрих фельдмаршал цIэр фIи-
щауэ щытащ, тригъэгушхуэн му-
радкIэ, арщхьэкIэ абы мыхьэнэ 
гуэри иIэжтэкъым.

А текIуэныгъэ иным и фIыгъэкIэ 
совет щIыналъэр зэкIэлъыкIуэу 
бийм къыIэщIагъэкIыжу хуежьащ. 
ИужькIэ щыIащ Прохоровкэ и деж 
щекIуэкIа танк зауэр, Европэм и 
къэралхэр хуит къащIыжащ, езы 
фашистхэм я гъуэ Берлин псы 
 ирагъэжыхьыжащ. ИкIи а псоми 
 щIэдзапIэ яхуэхъуар Сталинградщ. 
Мис аращ дэ ар ди дежкIэ щIэ-
лъапIэр. 

ШАЛ Мухьэмэд. 

(Сталинград зэхэуэм теухуа 
тхыгъэхэм 3-нэ напэкIуэцIым 

фыкъыщеджэ).

ХуэдитIкIэ
нэхъыбэ ящI

Утыку  зэрихьэр  лъапэщи,
къызэрикIыжыр  напэщ

КъБР-м и Iэтащхьэмрэ Правительствэмрэ и пресс-IуэхущIапIэм къызэритамкIэ

ТхьэкIумэм  зэхих  нэхърэ  нэм  илъагъу.
Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

ПсэкIэ къулей щIэблэ 

КъБКъУ-м и 
«КиберБгырысхэр»

2023  гъэр  ЕгъэджакIуэмрэ  унэтIакIуэмрэ  я  илъэсщ
Иджырей зэманым зэхъуэкIыны-

гъэщIэ хьэлэмэтхэр зды ще кIуэкI 
къэ ралыр творческэ цIыху хуэны-
къуэщ. Япэрей (традиционнэ) 
еджэ  ныгъэ бгъэдыхьэкIэр екIу жы р-
къым егъэ джэныгъэм и иджы рей 
стандартыщIэхэм (ФГОС). Егъэ-
джэ н ыгъэм, гъащIэм къыщыхъуа 
зэ хъуэкIыныгъэхэм егъэ джа кIуэ-
хэм я пащхьэм къалэныщIэхэр 
 кърегъэувэ. Абыхэм ящыщ зыщ 
щIэб лэщIэр езыр и акъылкIэ тэ мэ-
му гупсысэфу, нэ гъуэщIым щымы-
гугъыу и ныбжь елъы такIэ сыт хуэ-
дэ Iуэхуми жы джэру бгъэдэувэ фу, 
абы екIуу хэтыфу, игъуэта щIэны-
гъэр адэкIэ гъащIэм къыщигъэ сэ-
бэпыжыфу гъэ сэныр. Шэчыншэу, 
гъащIэм декIуу, зэфIэкI яIэу къэ-
гъэтэджын хуейщ щIэблэр. 

ДЭТХЭНЭ зы егъэджакIуэ нэсым 
хуэдэу, сэри си педагогикэ лэжьы-
гъэм и мурад нэхъыщхьэр - зигурэ зи 
щхьэрэ зэтелъ, зи къарум къигъэгу-
гъэ, тегушхуауэ и къэкIуэну гъащIэм 
хэп сэухьыф, псэкIэ къулей, лъэщ 
щIэблэ къэгъэхъунырщ. Егъэ джа-
кIуэр егъэджакIуэу къызэрызэте-
нэжыр езыр еджэхущ. Ар куэд щIауэ 
псоми дощIэ. ЕгъэджакIуэм и Iэ щIа-
гъэкIэ сытым дежи зиужьу щытын 
хуейщ. Программэ ма териалыр нэхъ 
зэгъэзэхуауэ, зэщIэкъуауэ, сабий-
хэм къагурыIуэн хуей Iуэхугъуэ нэ-
хъыщхьэр къыхэщу, фIагъ хэлъу 
еджэныгъэр къызэзгъэпэщын па-
пщIэ, си лэжьыгъэм къыщызогъэ-
сэбэп IэмалыщIэхэр. Апхуэдэ лэжьы-
гъэм и Iэужьщ мыпхуэдэ ехъулIэны-
гъэхэр: еджакIуэр предметым де-
хьэх, абы хуаIэ гулъытэм зеужь, 
предметым ехьэлIауэ нэхъыбэ зри-
гъэщIэным хущIокъу; езы егъэ-
джакIуэм и щIэныгъэмрэ и IэщIа-
гъэмрэ ирегъэфIакIуэ; иубзыхуа лэ-
жьыгъэр фIы дыдэу зэфIокI.

КъызэхъулIэ IэмалыщIэхэм 
ящыщщ бгъэдыхьэкIэ щхьэ хуэр. Са-
бийхэм я зэфIэкIыр, къэухьыр зэ-
рызэхуэмыдэм къыхэкIыу хэти нэ-
хъыфIу, хэти нэхъ IеиIуэу йоджэ. 
Аращи, абыхэм щхьэхуэ-щхьэхуэу 
дадолажьэ. 

Адыгэ литературэм ныбжьыщIэхэр 
дегъэхьэхыныр сэ къы зохъулIэ, 
гупсысэм зезыгъэужь Iэмалыр къэз-

Бэрбэч ХьэтIутIэ и цIэр зезыхьэ Къэбэр-
дей-Балъкъэр къэрал университетым ще-
кIуэ кIа, студентхэм информацэ шына-
гъуэншагъэмкIэ я «КиберБгырыс» I щIэны-
гъэ щIымахуэ еджапIэм и лэжьыгъэм 
къри кIуар иджыблагъэ хэIущIыIу хъуащ. 
Ар къызэзыгъэпэщари езыгъэкIуэкIари 
 КъБКъУ-м интеллект IэрыщIымрэ бжыгъэ-
рылъанэ технологиехэмкIэ и институтым 
компьютер технологиехэмрэ информацэ 
шынагъуэншагъэмкIэ и кафедрэм и лэжьа-
кIуэхэмрэ IэщIагъэлIхэмрэщ.

ТЕХНОЛОГИЕХЭМРЭ информацэ шына-
гъуэншагъэмкIэ и кафедрэм и унафэщI Хьэ-
шыр Татьянэ зэрыжиIамкIэ, щIэнIуатэм и 
къа лэн нэхъыщхьэхэм ящыщщ абы хэтыну 
студент щIалэгъуалэм я зэфIэкIыр лэжьакIуэ 
къэзылъыхъуэхэм нэрылъагъу ящыщIыныр, 
информацэ и лъэныкъуэкIэ я щIэныгъэм 
 къитIасэр зыхуэдизыр къегъэщIэныр.

ЩIэнIуатэр махуищкIэ екIуэкIащ, «Инфор-
мацэ шынагъуэншагъэ» унэтIыныгъэм епха-
уэ щIэныгъэлI пашэхэм, IT IэнатIэм щылажьэ 
IэщIагъэлI цIэрыIуэхэм я лекцэхэмрэ мастер-
классхэмрэ едэIуэну ныбжьыщIэ 22-м Iэмал 
яIащ. «КиберБгырысхэм» папщIэ Iуэхум 
фIыуэ хэзыщIыкI IэщIагъэрылажьэхэм утыку 
кърахьа я къэпсэлъэныгъэхэр, къэхутэныгъэ-
хэр, лекцэхэр хъыбарегъащIэ IэнатIэм ще-
кIуэкI «зауэхэм», абыхэм уазэрыпэщIэтыну 
икIи уакъызэрыпекIуэкIыну Iэмалхэм, фи-
шинг шамбул зэмылIэужьыгъуэхэр къызэра-
гъэувыIэм, кибершынагъуэншагъэм интел-
лект IэрыщIым щиубыд увыпIэмрэ щиIэ мы-
хьэнэмрэ ятеухуат. НэгъуэщI Iуэхугъуэ куэди 
практикэ щапхъэхэмкIэ зэпкърахащ махуи-
щым къриубыдэу еджапIэм къекIуэлIа ныб-
жьыщIэхэм.

«КиберБгырысхэм» ядэлэжьащ «Кавказ 
Ищ хъэрэ хъыбарегъащIэ центрым» и уна-
фэщI Нэгъуей Сэлэмин, а IуэхущIапIэм и 
IэщIагъэлI пэрытхэу Абазэ СулътIанрэ Горец-
кий Виталийрэ, КъБР-м Егъэджэныгъэмрэ 
щIэныгъэмкIэ и министерствэм егъэджакIуэ 
IэнатIэм щылажьэхэм я IэщIагъэмрэ щIэны-
гъуэмрэ щыхагъахъуэ и центрым техникэкIэ 
къызэгъэпэщынымрэ хъыбарегъащIэ шына-
гъуэншагъэмкIэ и къудамэм и унафэщI Тау 
Аслъэн, КъБКъУ-м и егъэджакIуэ нэхъыжь 
Аруан Саният, КъБКъУ-м информацэ шына-
гъуэншагъэмкIэ и кафедрэм и ассистент 
 КъардэнгъущI Ислъам сымэ.

ЕджапIэм и лэжьыгъэр и кIэм щынэсым, 
Capture the Flag зыфIаща зэхьэзэхуэр къы-
зэрагъэпэщащ. КъардэнгъущI Ислъам зэры-
жиIамкIэ, информацэ дунейм щекIуэкI «за-
уэм» ещхь щытыкIэ къызэрагъэпэщати, абы 
пэщIэтыным е ар къэмыгъэхъуным ехьэлIауэ 
ныбжьыщIэм и зэфIэкIыр нахуэ ищIын хуейт. 

- ТекIуэм бэракъыр ехь, апхуэдэ джэгугъуэ 
зыб жанэм пхыкIыу, бэракъ нэхъыбэ 
зэхуэзыхьэсыфыр IэнатIэм ехъулIэу, абыкIэ 
щIэныгъэ пыухыкIахэр бгъэдэлъу къэплъытэ 
хъунущ. Абы иужькIэ Kaki Linux операцэ          
системэм щымыщ «бий» пкъыгъуэхэр ха-
гъэхьэу хуожьэ. Мыбдеж къыщыжыIапхъэщ 
ар IэнатIэ гугъу дыдэу зэрыщытыр. Зэхьэ-
зэхуэм и къызэгъэпэщакIуэхэм пэIудзауэ а 
системэм апхуэдэ пкъыгъуэ хагъэхьар еджа-
кIуэхэм къахутэн хуейт. Ауэ, абы къыщымыу-
выIэу, зэхьэрхуэрэгъухэм Iэмал имыIэу къа-
гъуэтын хуейт а пкъыгъуэр къыздикIыр, сис-
темэм и утыкум къызэрытехьа щIыкIэр, зи 
яужь итыр, нэгъуэщIхэри. Зыпэрыт къалэныр 
къызэхъулIэм а пкъыгъуэм нэхъапэкIэ ихьэ-
хуа бэракъхэр трегъэувэ, а щIыкIэм тетуи зэ-
пеуэм къыхожаныкI, - жиIащ КъардэнгъущI 
Ислъам.

Capture the Flag зи фIэщыгъэ зэпеуэм 
 гупищ щызэпэщIэтащ. Япэ увыпIэр хуагъэ-
фэщащ Исаковский Александр и гупым 
 (Къуэдзокъуэ Къантемыр, Нэпсокъуэ Миле-
нэ, Хъурсинэ Къантемыр, Цагъэ Элинэ сы-
мэ). ЕтIуанэ увыпIэр ихьащ Щоджэн Борис и 
гупым (Бабыгуей Залым, Шэшэн Олег, Къы-
лыш Тамерлан, Кучмезов Азэмэт, Аккулов 

Даут сымэ). Ещанэ увыпIэр иратащ ЗэкIэунэ 
Елдар и гупымрэ (Къыщ Алим, Нэгъуей 
Мухьэмэд, ДыщэкI ФатIимэт, Нэзрэн Ис-
лъам, Мельгизин Марат сымэ) Хъуэст Ада-
мир еймрэ (Берд Беллэ, Пэунэж Марат, Нэ-
кус Каринэ, Къумыкъу Заур, Габаев Ислъам 
сымэ).

ЩIымахуэ еджапIэм и щIэныгъэ зэхуэсым 
жыджэру хэта щIалэгъуалэм псалъэ гуапэ 
жраIэну зэхьэзэхуэм къэкIуащ КъБКъУ-м и 
ректорым и дэIэпыкъуэгъу Шагин Сергейрэ 
КъБКъУ-м щIэныгъэ-къэхутэныгъэ лэжьы-
гъэхэмкIэ и проректор Хьэшыр Светланэрэ.

- Хуабжьу си гуапэщ махуищ лэжьыгъэр 
ехъулIэныгъэфIхэмкIэ къызэрефхьэлIам и 
хъыбарыр зэхэсхыну. Ди еджапIэм и цIэр жы-
жьэ зыгъэIу, и Iуэхухэр дэзых, фIы и лъэны-
къуэ кIэ къэралым хэзыгъаIуэ Iуэхугъуэщ 
фызыпэрыт IэнатIэр. АбыкIэ къэвгъэлъагъуэ 
щIэныгъэращ ди далэм лэжьыгъэ IэнатIэхэр 
зыщIэупщIэр, къалъыхъуэр. Фэ зэпкърыфха, 
операцэ системэ зэмылIэужьыгъуэхэм зи 
лъэужь къыщыфлъыхъуа «бий» пкъы гъуэхэм 
хъыбархэр зэIэпыхыным епха IэнатIэр мы 
лъэхъэнэхэм зэредзэ. Ауэ а къалэным и 
мыхьэнэр къывгурыIуэу Iуэхум иужь фитащ, 
лъэкIыныгъэфIхэр фызэриIэр нахуэ къэф-
щIащи, си фIэщ мэхъу, фызытет гъуэгум 
зэрызиубгъунур, IэнатIэфIхэри зэрызы-
Iэрывгъэхьэнур. Дунейм зехъуэж, абы щIы-
гъуу щIэныгъэми зеужь, фыдэбакъуэ, фы-
къыкIэрымыху! - жиIащ Шагин Сергей.

Хьэшыр Светланэ и псалъэм къыхигъэ-
щащ щIымахуэ еджапIэхэр нэхъыбэIуэрэ 
къызэрагъэпэщыну зэрыщыгугъыр, уеблэмэ 
гъэмахуэ зэхуэсыгъуэхэм нэхъ мыхьэнэ иIэ-
ну, нэхъыбэ къызэщIиубыдэну къызэри-
лъытэри къыхигъэщащ. 

- ФIыщIэ лей яхуэсщIыну сыхуейт ныбжьы-
щIэ зэпеуэщ жаIэу емыпэгэкIыу къыхэтлъхьа 
жэрдэмыр лэжьакIуэ къэзылъыхъуэхэм, 
хьэрычэтыщIэхэм, IуэхущIапIэ унафэщIхэм 
къызэрыддаIыгъам папщIэ. Мы зэманым 
щIэупщIэшхуэ ягъуэт а IэнатIэм хэзыщIыкI, 
абы къыщекIуэкI Iуэхугъуэхэр Iэрыхуэу зезы-
гъакIуэ икIи зэблэзыгъэкI IэщIагъэлIхэм. Да-
уи, щIэупщIэ здэщыIэ IэнатIэр щIэныгъи 
хуэныкъуэщ. Методикэмрэ Iэмалхэмрэ ныб-
жьыщIэхэр щыгъуэзэныр Iэмалыншэщ. Си 
щхьэкIэ, къыхэзгъэщынщи, си нэгу щIэкIа 
зэхьэзэхуэм гукъыдэж къызитащ, щIэблэ 
акъылыфIэ, зэхэщIыкI лъагэ зиIэ щIалэ-
гъуалэ дызэриIэми иджыри зэ щыхьэт сэр-
сэрурэ сытехъуэжащ. Фи щIэныгъэр еджа-
пIэми, жылагъуэми, фыщалъхуа лъахэми, 
къэралми хуэвгъэщхьэпэу фылэжьэну, 
зывузэщIыну си гуапэщ, - жиIащ Хьэшырым.

Япэ увыпIэр зыхуагъэфэща гупым и уна-
фэщI Исаковский Александр зыхэта Iуэху-
гъуэм гукъыдэжышхуэ къызэрыритар иущэ-
хуакъым. 

- Псом япэрауэ, сыхуейт «КиберБгырыс» 
зыфIаща щIэнIуатэм и лэжьыгъэр лъэщу 
къызэгъэпэща зэрыхъуар къыхэзгъэщыну. 
Дэ дызыхэта зэхьэзэхуэхэр къызэрыкIуэтэ-
къым, гугъуехь куэд япыщIат, информацэ 
«зауэ» дыдэ ухэтым хуэдэу гъэпсат. ЕтIуа-
нэрауэ, дэ къыддэлэжьахэр псори щIэны-
гъэшхуэ зыбгъэдэлъ защIэщ. Абыхэм я хьи-
лымыр дэ къыддагуэшу, дытрагъэгушхуэу, 
щытыкIэ зэмылIэужьыгъуэхэм драгъэувэрэ 
абы дыкъызэрыхэкIыжыну Iэмалхэр да-
гъэлъагъуу къытхэтащ. Лейуэ и цIэ къисIуэну 
сыхуейт Нэгъуей Сэлэмин. Ещанэрауэ, щIы-
махуэ еджапIэр къыдэмэщIэкIащ, дыхуейщ 
ди унафэщIхэм зи гугъу ящIа гъэмахуэ еджа-
пIэми дыхэтыну, абдеж е ди щIэныгъэкIэ, е 
ди лэжьыгъэкIэ щхьэпэ дыщыхъуну. Уеджэ-
ныр фIыщ, уемыджэу щIэныгъэм и мывэм 
зыри къыпхугуэудынукъым, ауэ узэджэр 
зэпхьэлIэжын, ар къызэрохъулIэр нахуэу 
щызэхэбгъэкIын щытыкIэ уимыхуэмэ, псори 
кIуэдыжынкIэ хъунущ. Практикэ мыхьэнэ 
зиIэ щIэнIуатэр абы и лъэныкъуэкIэ Iэмал 
 хъарзынэщ. КъызэгъэпэщакIуэхэм псоми 
фIыщIэ яхудощI, - жиIащ Исаковскэм.

Гуапэщ къытщIэхъуэ щIэблэр щIэныгъэм 
зэрыдихьэхыр, абы и бзэкIэ зэрыпсэлъэфыр. 
Жьым щхьэ хуэщIи, щIэм зыдегъэкIу, жиIащ 
адыгэжьым. ЩIэм я жэрдэмхэр къэкIуэну ду-
нейхэм зэрытелажьэр къэплъытэмэ, пса-
лъэжьым жиIэр игъуэщ. ЩIэнIуатэм адыгэ 
щIалэгъуалэ куэд хэтащ, ар абы кIэлъыплъа-
хэми къыхагъэщащи, я зэфIэкIхэр утыку нэхъ 
иныжхэми щагъэлъагъуэу заузэщIыну ди 
гуа пэщ.

ЩХЬЭЩЭХУЖ Инал.

ЦIыхуфI лIакIэ фымыгъ,
Вгъей ар зыфIэкIуэда 

жылэр.

ДИ НЫБЖЬЭГЪУ лъапIэ 
Мэртазэ Залымхъан Мурат и 
 къуэм Алыхьталэм къыхуиуха 
гъащIэ Iыхьэр илъэс 68-м иту 
иухащ илъэс кIуам и дыгъэ-
гъа зэм. 

И дуней тетыкIэкIи, къызы-
хэкIа и лъэныкъуэкIи, цIыху-
гъэм, щыпкъагъэм, гумащIа-
гъэм, Iущыгъэм, адыгэлIым 
хуэфащэ щэным я щапхъэ 
гуи мыхуж къызэринэкIри, ду-
нейм ехыжащ Залым. 

Ди ныбжьэгъум и гъащIэ 
гъуэ гуанэр егъэджэныгъэмрэ 
щIэныгъэмрэ епха зэпыту 
къе кIуэкIащ. Езэш имыIэу, За-
лым физикэм, егъэджэкIэ по-
литикэм, педагогикэм щIэуэ 
къыхыхьэ Iэмалхэмрэ уна-
фэщI къалэным ирахьэлIэ 
бгъэдыхьэкIэщIэхэмрэ епха 
къэхутэныгъэхэр иригъэкIуэкI 
зэпытт. 

УнафэщI Iэзэу, цIыху губзы-
гъэу, IэщIагъэлI къызэры-
мыкIуэу щыта Мэртазэм хьэл-
кIэ зэтемыхуэ цIыхухэм бзэ 
къахуигъуэтыфырт. КъБР-м 
ЕгъэджэныгъэмкIэ и минис-
терствэм зэрыщылэжьа 
илъэс 15-м Залым хиубыдащ 
зыхэт къудамэр, къанэ щы-
мыIэу, щахъуэжа лъэхъэнэм. 
ЕгъэджэныгъэмкIэ департа-
ментыр абы и унафэм щы-
щIэтар щIэныгъэми егъэджэ-
ныгъэми стратегие план ухуэ-
кIэщIэрэ зэрегъэфIэкIуапхъэ 
IэмалыщIэхэмрэ уэру къы щы-
хыхьа зэманырщ. 

Гу кIуэцIылърэ жьы щIэту 
гъа щIэм зэрыхэтам и фIы-

ЗэхъуэкIыныгъэхэр 
халъхьэ

УФ-м иригъэкIуэкI зауэ 
Iуэху щхьэхуэм теухуа Iыхьэ 
дызыхуэкIуэ гъэ еджэгъуэм 
хагъэхьэнкIэ хъунущ Уры-
сейм и школхэм тхыдэр зэ-
рыщрагъэдж учебникхэм.

«КЛАСС нэхъыжьхэм ще-
джэхэм яхуэгъэза тхылъы-
щIэр гъатхэпэм хьэзыр хъу-
нущ, гъэ еджэгъуэщIэм ири-
хьэлIэу ар курыт школ псоми 
яIэрыхьэну дыщогугъ», - 
жиIащ УФ-м егъэджэныгъэм-
кIэ и министр Кравцов Сер-
гей.  Абы къыхигъэщащ тхы-
дэмкIэ зэрырагъаджэ прог-
раммэм зауэ Iуэху щхьэхуэм и 
мурадхэмрэ къалэнхэмрэ 
къы щыгъэлъэгъуа Iыхьэ зэ-
рыхэтыр. Ягъэхьэзыр учебни-
кым Iуэхум щхьэусыгъуэ хуэ-
хъуари зэпкърыхауэ итынущ. 

Президент хъуну 
зегъэхьэзыр

2024 гъэм США-м прези-
дент хэхыныгъэхэр щекIуэ-
кIы нущ. Абы хэтыну и му-
радщ нэхъапэкIэ а къулы-
къум пэрыта, хьэрычэтыщIэ, 
ме лардырыбжэ Трамп До-
нальд.

ХЭХЫНЫГЪЭХЭМ зыхуи-
гъэ хьэзыру абы иджыблагъэ 
зэIущIэ щригъэкIуэкIащ Ка-

ролинэ Ищхъэрэ штатым. 
Къэ ралым и ефIэкIуэныгъэм 
зэ рыхуэлэжьэнум теухуа и му-
радхэм къыдэкIуэу, абы цIы-
хухэр щигъэгъуэзащ дуней 
псом щекIуэкI Iуэхухэм зэре-
плъми. Шэч хэмылъуи, абы и 
гугъу ищIащ Урысеймрэ Укра-
инэмрэ яку къыдэхъуа зэны-
къуэкъуми. Трамп Дональд 
къелъытэ нобэ Америкэм и 
пашэ Байден Джо дуней псор 
зэпэщIигъэувауэ.

Мазаем и 2, 
махуэку

Псы-псыпцIэ щIыпIэхэм я 
дунейпсо махуэщ

Урысейм и Дзэ щIыхьым и 
махуэщ

1943 гъэм СССР-м и Совет 
Нэхъыщхьэм и Президиумым 
унафэ ищIащ «Хэку зауэш-
хуэм партизану хэтам» меда-
лыр, япэ, етIуанэ нагъыщэхэр 
зиIэр, къащтэну.

1892 гъэм къалъхуащ хамэ 
къэралыр псэупIэ зыхуэхъуа 
ди лъэпкъэгъухэм ящыщ, Кав-
казыр джыным елэжьа про-
фессор, «Шэрджэсхэр къызы-
текIар» тхылъыр зи Iэда-
къэщIэкI Нэмитокъуэ Айтэч.

1898 гъэм къалъхуащ Фран-
джым и ЛIыхъужь Хьэгъундо-
къуэ Елмэсхъан.

1929 гъэм къалъхуащ «Ле-
нин гъуэгу» газетым жэуап 
зыхь и секретару илъэс куэд-
кIэ лэжьа, КъБР-м щэнхаб-
зэмкIэ щIыхь зиIэ и лэжьакIуэ 

Джаурджий Iэбисал.
1937 гъэм къалъхуащ ком-

позитор, Адыгей къэрал уни-
верситетым гъуазджэхэмкIэ и 
институтым и япэ ректору 
щыта, УФ-мрэ АР-мрэ гъуаз-
джэ хэмкIэ щIыхь зиIэ я лэ-
жьакIуэ, Кубаным щIыхь зиIэ 
и егъэджакIуэ, профессор 
КIыкI Хьисэ. 

Дунейм и щытыкIэнур
pogoda.yandex.ru сайтым 

зэритымкIэ, Налшык уэс къы-
щесынущ. Махуэм хуабэр гра-
дус 1 - 2, жэщым щIыIэр гра-
дус 1 - 0 щыхъунущ.

Мазаем и 3, 
мэрем

1966 гъэм «Мазэ-9» совет 
стан цыр дунейм щыяпэу 
Мазэм щетIысэхащ.

1924 гъэм «Красная Кабар-
да» газетым и цIэр «Къэ рэ-
хьэлъкъ» жиIэу зэрахъуэкIащ.

1931 гъэм къалъхуащ уэрэ-
джыIакIуэ цIэрыIуэу щыта, 
КъБР-м и цIыхубэ артист 
 Къуныжь Хьэждал.

Дунейм и щытыкIэнур
pogoda.yandex.ru сайтым 

зэритымкIэ, Налшык пшэр 
техьэ-текIыу щыщытынущ. 
Махуэм хуабэр градуси 2 - 5, 
жэщым щIыIэр градуси 4 щы-
хъунущ.

гъэсэбэпу. Художественнэ тхыгъэр 
зэпкърысхкIэрэ, сабийхэм я нрав-
ственнэ гъэсэныгъэм хэгъэхъуэным 
гулъытэшхуэ хузощI. Урокым и щIэ-
дзапIэм абы хэлъыну Iуэхугъуэ нэ-
хъыщхьэ ды дэр соубзыхури, сабий-
хэм я пащхьэ изолъхьэ. Абы къып къ-
рыкI упщIэхэр дерс псом зэпкъры-
дох, зэгъусэу абыхэм я жэуапхэр 
къыдогъуэт, урокым и кIэм еджакIуэ 
къэс а Iуэхугъуэм езым и еплъыкIэ 
иIэж мэхъу. Апхуэдэ дерсхэм еджа-
кIуэхэм я зэхэщIыкIым, гупсысэкIэм 
зрегъэужь, езы хэм яIэ Iуэху еп-
лъыкIэр наIуэу, тегушхуауэ, хуиту 
къа Iуатэ. Псалъэм папщIэ, IутIыж 
Борис и «Кхъужьеибэ» драмэ по-
вестыр щыдджым, проблемэ нэ-
хъыщхьэу уващ «адэ-анэмрэ бы-
нымрэ яIэн хуей зэхущытыкIэр». Са-
бийхэм щхьэпэ яхуэхъун гупсысэ 
куэд къыхахащ мы тхыгъэм: «Пса-
лъэ гуауэ фIэкIа щумыгъуэтым и 
деж, зыри жумыIэн нэхъыфI щыIэ-
къым», «Жьыгъэр зыри къып-
хуэзымыхь жьыбгъэ нэщIщ. УхыпIэм 
и щIэдзапIэр зыхозыгъащIэ узщ. А 
узыр зэ уэлIа дэтхэнэри гулъытэ 
хуэныкъуэщ», «Зэанэкъилъхухэр зэ-
хуэщIыIэ хъумэ, адрейхэр зэхуэмыл 
хъунщи, мы дунеижьыр къэкъутэ-
жынщ». А Iуэхугъуэ дыдэм теухуауэ 
щытащ «Унагъуэ насып» фIэщы-
гъэр иIэу екIуэкIа классщIыб лэжьы-
гъэр, сабийхэри адэ-анэхэри жы-
джэру зыхэтар. КъызэрывгурыIуа-
щи, проблемнэ-зезыгъэужь Iэма-
лыр къэзгъэ сэ бэп кIэрэ, еджакIуэхэм 
яIэ гъэсэныгъэр изогъэфIакIуэ, 
тэмэму, пэжу гупсысэфу изогъасэ. 

Дэтхэнэ зы темэри щаджкIэ, бзэм 
зегъэужьын Iуэхугъуэр къызэфIа-
гъэкIыу щытын хуейщ. ТхакIуэм и 
бзэм, абы къигъэсэбэп художест-
венно-изобразительнэ Iэмалхэм, и 
псалъэуха ухуэкIэ мардэ зэмы-

ЕЛГЪЭР Кашиф
Мысост и къуэр

«ГугъапIэ», «Бгыхэм я 
жьауэ», «ЩIым и набдзэ», 
«Псэм и къалэн», «Вагъуэ 
псынщIэ» зыфIищахэр, 
нэгъуэщIхэри. 

Елгъэрым зэчий зэрыб-
гъэдэлъыр, ди гъащIэм 
куууэ пхыплъыф усакIуэ-
хэм ящыщ зыуэ зэры-
щытыр наIуэ къэзыщI тхы-
гъэ куэд и къалэмыпэм 
къыщIэкIащ. ГъащIэм и 
пэжкIэ узэщIауэ абы итха 
тхыгъэ купщIафIэхэр топ-
сэлъыхь гурэ псэкIэ зы-
хищIа Iуэхугъуэхэм. Уди-
мыхьэхыу къанэркъым 
усакIуэм и бзэр зэрыжа-
ным, зи гугъу ищI цIы ху-
хэр, уи нэкIэ плъэгъуам 
хуэдэу, уи нэгу къызэ-
рыщIигъэхьэм. Кашиф 
сы тым тетхыхьами, нэсу 
зэпкърыха хъуащ.

Псом япэу Кашиф и 
усэхэр зыхуигъэпсар ди 
нобэм и цIыхур, абы и гъа-
щIэр, и дунейр, и гурыгъу-
гурыщIэхэр, и гупсысэхэр 
аращ. Елгъэрым и иужь-
рей усэхэм къагъэлъагъуэ 
ди зэманым и нэщэнэхэр, 
цIыхум и гум, и псэм щы-
щIэхэр. 

Елгъэрыр прозэмкIи 
хуэ  мыхуакъым. Абы и 
рас сказхэмрэ повестхэм-
рэ щызэхуэхьэса и тхылъ-
хэр Налшыки Москваи 
зыб жанэрэ къы щыдэ-
кIащ. Апхуэдэхэщ «Саби-
игъуэм и дыгъэ», «Мэз 
бгъуэщIым», «Ухеймэ, 
улъэщщ», «Лъэужьхэр», 
«Лъагъуныгъэм и бзэ», 
«Гъуэгуанэ хьэлъэ» зы-
фIища и прозэ тхылъ хэр, 
и усэхэр, повестхэмрэ 
рассказхэмрэ щызэ хуэ-
хьэсауэ урысыбзэкIэ ди 
къэралым и къалащхьэм 
щытрадзахэр, нэгъуэщI-
хэри. «Щыуагъэ» зы фIи-
ща и романыр 1988 гъэм 
дунейм къытехьащ.

ТхакIуэм куэд хузэ-
фIэкIащ нэгъуэщIыбзэкIэ 
ятхахэр зэдзэкIыным теу-
хуауэ. Апхуэдэщ урыс-со-
вет классикхэм, Украи-
нэм, Абхъазым, нэгъуэщI 
щIыналъэхэми я уса-
кIуэхэм, тхакIуэхэм, дра-
матургхэм я тхыгъэхэу га-
зетхэм, журналхэм къыте-
хуахэри, тхылъ щхьэхуэу 
къыдэкIахэри. Ауэ абы и 
IуэхукIэ нэхъыщхьэ дыдэу 
къэгъэлъэгъуапхъэщ Му-
хьэмэд бегъымбарым и 
гъащIэм теухуа тхы-
лъымрэ (1993) КъурIэ-
нымрэ (1998) адыгэбзэм 
къигъэтIэсэным лэжьы-
гъэшхуэ зэрырихьэлIар. 
ТхакIуэм и гуащIэм къы-
хуащI пщIэм и щыхьэту, 
езы Елгъэрым и тхыгъэ 
куэди нэ гъуэщIыбзэхэм- 
кIэ зэрадзэкIащ. 

Елгъэрыр республикэм 
и ТхакIуэхэм я союзым хэ-
тащ, абы «КъБР-м щэнха-
бзэмкIэ щIыхь зиIэ и 
лэжьакIуэ», «КъБР-м и 
цIыхубэ тхакIуэ» цIэ лъа-
пIэхэр къыхуагъэфэщащ.

Зи тхыгъэхэмрэ Iуэху-
щIафэхэмрэ, дуней те-
тыкIэ дахэмрэ цIыхугъэм-
рэ фэеплъу къытхуэзы-
гъэна тхакIуэ гъуэзэджэр 
дэ зэи тщы гъупщэнкъым. 

КъБР-м ЩэнхабзэмкIэ и министерствэ,
КъБР-м и ТхакIуэхэм я зэгухьэныгъэ, 

«КБР-Медиа» Къэрал кIэзонэ IуэхущIапIэ, 
«Адыгэ псалъэ» газетым и редакцэ, 

«Iуащхьэмахуэ» журналым и редакцэ.

Къэбэрдей-Балъкъэрым ЩэнхабзэмкIэ и министер-
ствэм, «КъБР-Медиа» къэрал кIэзонэ IуэхущIапIэм, 
КъБР-м и ТхакIуэхэмрэ Журналистхэмрэ я зэгухьэны-
гъэхэм, «Адыгэ псалъэ», «Кабардино-Балкарская 
правда», «Заман», «Горянка», «Советская молодёжь» 
газетхэм, «Iуащхьэмахуэ», «Литературная Кабардино-
Балкария», «Минги Тау», «Нур», «Нюр», «Солнышко» 
журналхэм я редакцэхэм, «Къэбэрдей-Балъкъэр» 
ВТК-р, «КъБР-инфо» хъыбарегъащIэ агентствэм, 
«Эльбрус» тхылъ тедзапIэм хъыбар фагъащIэ Къэбэр-
дей-Балъкъэрым и цIыхубэ тхакIуэ Елгъэр Кашиф 
Мысост и къуэр дунейм зэрехыжар икIи абы и Iыхь-
лыхэмрэ благъэхэмрэ яхуогузавэ. 

Къэбэрдей-Балъкъэрым ЩэнхабзэмкIэ и министер-
ствэр, «КъБР-Медиа» къэрал кIэзонэ IуэхущIапIэр, 
КъБР-м и Журналистхэм я зэгухьэныгъэр, «Адыгэ 
псалъэ», «Кабардино-Балкарская правда», «Заман», 
«Горянка», «Советская молодёжь» газетхэм, 
 «Iуащхьэмахуэ», «Литературная Кабардино-Балка-
рия», «Минги Тау», «Нур», «Нюр», «Солнышко» жур-
налхэм я редакцэхэр, «Къэбэрдей-Балъкъэр» ВТК-р, 
«КъБР-инфо» хъыбарегъащIэ агентствэр, «Эльбрус» 
тхылъ тедзапIэр «КъБР-Медиа» къэрал кIэзонэ Iуэху-
щIапIэм и инженер-техникэ къулыкъум газетхэр зэхэ-
гъэувэнымкIэ компьютер къудамэм и оператор Битти-
ровэ Каринэ Хьэсэн и пхъум хуогузавэ абы и къуэ 
 ТIаир  дунейм зэрехыжам къыхэкIыу. 

Къэбэрдей-Балъкъэр Республикэм и Парламентым 
и депутатхэмрэ абы и Аппаратым и лэжьакIуэхэмрэ 
Къэбэрдей-Балъкъэр Республикэм и Парламентым и 
I - IV хэхыгъуэхэм я депутату щыта, Къэбэрдей-Балъ-
къэр Республикэм и Парламентым и деж щыIэ Жыла-
гъуэ советым и тхьэмадэ Бечелов Ильяс Борис и 
 къуэм хуогузавэ абы и анэ Бечеловэ Алимэ Мысост и 
пхъур зэрылIам къыхэкIыу.

Къэбэрдей-Балъкъэ-
рым и щэнхабзэм, литера-
турэм хэщIыныгъэшхуэ 
ягъуэ тащ. И ныбжьыр 
илъэс 94-м иту 2023 гъэм 
щIышылэм и 31-м дунейм 
ехыжащ КъБР-м и цIыхубэ 
тхакIуэ Елгъэр Кашиф. 

Елгъэр Кашиф Мысост 
и къуэр Шэджэм районым 
хыхьэ Щхьэлыкъуэ къуа-
жэм 1929 гъэм жэпуэ-
гъуэм и 16-м къыщалъ-
хуащ.  

1960 гъэм Горький Мак-
сим и цIэр зэрихьэу Мос-
ква дэт Литературэ инсти-
тутыр къиухащ. А илъэ-
сым щегъэжьауэ 1965 гъэ 
пщIондэ Елгъэрыр редак-
тору щылэжьащ Налшык 
телевиденэм и студием. 
1965 - 1968 гъэхэм ар «Ле-
нин гъуэгум» и литературэ 
лэжьакIуэу щытащ, 1968 - 
1970 гъэхэм а газетым 
жэуап зыхь и секретарым 
и къуэдзэщ. 1970 гъэм Ка-
шиф «Iуащхьэмахуэ» 
жур налым кIуащ, абы и 
къудамэм и унафэщIу 
илъэсиблкIэ лэжьащ, 1977 
гъэм журналым жэуап 
зыхь и секретару ягъэу-
ващ. 2008 гъэм къыщы-
щIэдзауэ илъэсиплIым 
щIигъукIэ «Iуащхьэма-
хуэм» и редактор нэхъыщ-
хьэ къалэныр игъэзэщIащ 
Елгъэрым. Кашиф жур-
налым псэ хьэлэлкIэ 
хуэлэжьащ илъэс 40-м 
щIигъукIэ. 

Елгъэр Кашиф литера-
турэм япэ лъэбакъуэр зэ-
рыхичар усыгъэкIэщ, нэхъ 
пыухыкIауэ жыпIэмэ, гу-
шыIэрэ ауанкIэ гъэпса и 
тхыгъэхэмкIэщ. Апхуэдэт 
Кашиф 10-нэ классым 
щIэсу итха и япэ усэр. «Сэ 
епщIанэр къэзухащ» и Iэ-
дакъэщIэкIыр 1955 гъэм 
мазаем и 20-м къыдэкIа 
«Советская молодежь» 
газетым къытехуауэ щы-
тащ. А гъэ дыдэм «Къэ-
бэрдей пэж» газетми 
къытрадзат «Лу шыдыгум 
икIуэдащ» и усэри. УсакIуэ 
щIалэм къуажэ школыр 
къыщиухым ирихьэлIэу, и 
тхыгъэ зыбжанэ «Къэбэр-
дей» альманахми къыте-
хуауэ щытащ. ИужькIэ 
 дунейм къытехьащ и усэ-
хэм рэ поэмэхэмрэ щызэ-
хуэ хьэса тхылъ куэд. Ап-
хуэ дэхэщ, псалъэм и 
хьэтыркIэ, «Дыгъэр къы-
щыщIэкIым», «Гъуэгущ-
хьиб лыр щызэхэкIым», 

лIэужьыгъуэхэм кIэлъызгъэплъ кIэ-
рэ, сабийхэм я бзэм зызогъэужь, 
псалъэ бжыгъэу ящIэм хызогъа хъуэ, 
еджэныр, гукIэ зрагъэщIэныр 
яфIэфIу согъа сэ. А Iуэхугъуэ псори 
абыхэм къахуощхьэпэж сочиненэм 
елэ жьын хуей щыхъум деж. Мыб-
дежым къыхэзгъэщыну сы хуейт си 
еджакIуэ цIыкIухэм районми рес-
публикэми ще кIуэкI тхыгъэ зэпеуэм 
ехъулIэныгъэхэр зэрыщаIэр. 2022 
гъэм и гъатхэпэ мазэм КъБКъУ-м эс-
се тхынымкIэ иригъэ кIуэкIа «Хэку за-
уэшхуэр ди лъэпкъым и гъащIэм 
къызэрыхэнар» зэпеуэм си еджа-
кIуэм етIуанэ увыпIэр къыщихьащ.

Классым щекIуэкIын хуей гъэсэны-
гъэ лэжьыгъэр соухуэ сабийхэм езы-
хэм яIэ гукъыдэжым, зыхуей Iуэху-
гъуэм, яIэ зэфIэкIым теухуауэ, адэ- 
анэхэм садэщIыгъуу. Нравст веннэ, 
эстетическэ, духовнэ гъэ сэныгъэр 
сабийм егъэгъуэтыным, къэхутэны-
гъэ лэжьыгъэм ахэр хэшэным хуэ-
гъэпсащ «Щэнхабзэ» проектыр. 
2021 гъэм а унэтIыныгъэмкIэ ехъу-
лIэ ныгъэ сиIэу сыхэтащ Лъэпкъ гъэ-

сэныгъэрэ щIэныгъэрэ щIэблэм 
етынымкIэ урысейпсо зэпеуэм. Дэт-
хэнэ зы балигъми ди къалэнщ къыт-
щIэхъуэ щIэблэм цIыху нэс къа-
хэтщIыкIыныр, ди лъэпкъ мащIэм 
мыхъумыщIагъэ къедмыгъэуэ лIэ-
ныр. ЦIыхум гъащIэм щиубыдыну 
увы пIэр елъытащ абы игъуэта гъэ-
сэныгъэм, аращ а IэнатIэм лъэпкъ-
псо мыхьэнэ щIиIэри. ЩIэблэ мы-
гъэса зиIэ лъэпкъыр Iэщэншэу букIа-
уэ аращ. А псори къэтлъытэу, лъэпкъ 
щэнхабзэм, цIыхугъэм, адыгагъэм я 
щапхъэхэращ ди сабийхэр зыщIэт-
пIыкIыпхъэр. Апхуэдэ Iуэху бгъэ-
дыхьэкIэм зэи дыщигъэуэнукъым. 

Мы зыри Iуэхум къыхэлъытапхъэу 
собж: гъэсэныгъэм лъэпкъ щхьэхуэм 
и хъугъуэфIыгъуэхэм, и щапхъэхэм 
къадэкIуэу, дунейпсо щэнхабзэм и 
ехъулIэныгъэхэри къыщыгъэ-
сэбэпын хуейщ. Си гъэсэн цIыкIухэм 
ехъулIэныгъэ яIэу зыкъыщагъэлъэ-
гъуауэ щытащ Экзюпери и «Пщы нэ-
нау» («Маленький принц») тауры-
хъыу гъэпса повестым къытра-
щIыкIа спектаклым. Псоми зэрыт-
щIэщи, а тхыгъэм гъэсэныгъэ 
мы  хьэнэшхуэ иIэщ. А лэжьыгъэр 
«Си бзэ - си псэ, си дуней» республи-
кэпсо зэпеуэм и утыку итхьауэ щы-
тащ иужькIэ.

ЕджакIуэ цIыкIухэр предметым 
деб гъэхьэхын мурадкIэ нобэ ды-
зэрыт зэманым ди лэжьыгъэм къы-
щыдмыгъэсэбэпу хъунукъым иджы-
рей техникэ пэрытхэр, абыхэм я Iэ-
малыфIхэр. Ахэр XXI лIэщIыгъуэм ди 
гъащIэм къыхилъхьа зэхъуэкIыны-
гъэхэм къадэкIуащи, компьютерым, 
интернетым ди лэжьыгъэри Iуэху зе-
хьэкIэри епха хъуащ. Дунейпсо 
зыужьыныгъэм и гъуэгум псом япэ 
техьащ сабийхэмрэ щIалэгъуа лэм-
рэ. Ахэр нэхъ тыншу, уеблэмэ, нэхъа-
пэ хуэкIуащ дэ иджыри дыздынэ-

мысыфахэм, ди акъылыр зыхуэ-
мыкIуа куэдым. Дунейпсо зыу-
жьыныгъэм дэри, адыгэбзэмрэ 
адыгэ литературэмрэ езыгъэджхэри, 
дыхуэкIуащ, ди нэIэм щIэтхэри абы-
хэмкIи ди предметхэм нэхъри дед-
гъэхьэхащ. Апхуэдэ дерсхэр щыз-
гъэхьэзыркIэ, езы сабийхэр лэжьы-
гъэм хызошэ икIи дихьэхауэ яфIэфIу 
мэлажьэ.

ЕджакIуэ цIыкIухэр нэхъ дэзы хьэ-
хыр къуажэм, унагъуэм, лъэпкъым 
щекIуэкI хабзэжьхэр къэхутэным, 
зэхэ гъэкIыным теухуа лэжьыгъэ-
хэрщ. Сабийхэр я адэ-анэхэм  ягъусэу 
лъэп къым и тхыдэм щыгъуазэ зы-
хуащI, унагъуэ архивыр щIа джыкI, 
сурэтыжьхэр зэхуахьэсыж, лъэп-
къым и жыг (древо) зэхагъэувэ, про-
ект-къэхутэныгъэ лэжьыгъэхэр ира-
гъэкIуэкI. Сэ езгъэджахэм ящыщ 
 ГъукIакъуэ Миланэ и «Абей къуажэм 
и щIыпIэцIэхэр» проект лэжьыгъэм 
рес публиканскэ зэпеуэм  етIуанэ 
увыпIэр къыщихьащ. Сабийхэм нэхъ 
яфIэгъэщIэгъуэнхэм ящыщщ адыгэ-
хэр зыхэпсэукI гъащIэр джынри. Ди 
еджапIэм щекIуэкI къэлъыхъуэны-
гъэ, къэхутэныгъэ, къызэгъэпэ щы-
ны гъэ лэжьыгъэхэм япкъ иткIэ еджа-
кIуэхэр дихьэхащ адыгэ хэм къа-
дэгъуэгурыкIуэу щыта «Адыгэ джэгу-
кIэхэм». АбыкIэ си гъэсэнхэм ялэжьа 
проектхэм гулъытэ щагъуэтащ 
«Сигма» щIэныгъэ конференцым. 

Егъэджэныгъэр еджакIуэмрэ 
егъэджакIуэмрэ зэдалэжь лэжьы-
гъэщ. Абы ехъулIэныгъэ ущиIэн па-
пщIэ, егъэджакIуэхэм ди лэжьыгъэр 
фIагъ хэлъу къызэдгъэпэщыным, ди 
творческэ зэфIэкIым зегъэу жьы-
ным, ныбжьыщIэхэм едгъэгъуэт 
щIэ ныгъэр адэкIэ гъащIэм къыща-
гъэ сэбэпыжыфыным гулъытэшхуэ 
хуэтщIын хуейщ. ЕджакIуэ цIыкIухэ-
ри хущIэкъун хуейщ езыр-езыру 
щIэныгъэ къаугъуеифыным, нэ-
гъуэщIу жыпIэмэ, щIэныгъэ хьэ зы-
рыр гъэмэщIауэ, ар езыр-езыру къа-
хутэфыным хуэпабгъэу егъэсап-
хъэщ. А псоми ухуэкIуэнущ, егъэ-
джэ ны гъэр нэхъ гъэщIэгъуэну, удэ-
зыхьэхыу гъэпсауэ щытмэ. 

ХЬЭГЪУР  Светланэ, 
УФ-м  егъэджэныгъэмкIэ 

щIыхь зиIэ и лэжьакIуэ. 
Тэрч щIыналъэ

гъэкIэ, Залым и Iуэху еплъы-
кIэр пхигъэкIыфу, нэгъуэ-
щIым и гупсысэм и хьэтыри 
илъагъуу апхуэдэт. 

Ныбжьэгъугъэм и уасэр 
зыщIэ Мэртазэм «къыздэIэ-
пыкъу» жумыIэ щIыкIэ, езым 
зыкъыпщIигъакъуэрт, ущы-
хуей сыхьэтым, уемыджэу, 
укъигъуэтырт, къыббгъэдэтт. 
Куэд щIауэ телефонкIэ уемып-
сэлъамэ, езым япэ зыкъри-
гъэщырти, къыбдэгушыIэрт: 
«НыбжьэгъущIэ къэплъы-
хъуэу ухущIэмыхьэу зэхэсха-
щи, уи гугъэр хэхыж. Сэ къы-
стебгъэкIуэда къарур псы хэ-
кIуадэ умыщIу, сызэрыб гъэ-
фIэжы ным иужь ити 
нэ хъыфIщ». 

Гугъуехьым пхыкIыныр гъа-
щIэм къигъэув Iуэхуут Залым 
зэрегупсысыр. Философ 
бгъэдыхьэкIэкIэ дэтхэнэ лъэ-
пощхьэпоми хахуэу пэщIэу-
вэрт ар, «Дыкъелынщ!» жи-
Iэр ти, уи гур иIэтырт. 

И IэнатIэм къыщигъэлъэ-
гъуа зэфIэкIым папщIэ, За-

лым мызэ-мытIэу къыхагъэ-
щащ: «КъБР-м егъэджэны-
гъэмкIэ щIыхь зиIэ и 
лэжьакIуэ», «УФ-м егъэ-
джэныгъэмкIэ щIыхь зи Iэ и 
лэжьакIуэ», КъБР-м и Прави-
тельствэм и ЩIыхь тхылъ, 
 къинэмыщIхэмкIэ. Мэр тазэм 
зэрихьэрт къэрал чэнджэ-
щэгъу къулыкъум и 2-нэ на-
гъыщэр. 

Иужьрей илъэсхэм Залым 
Жылагъуэ палатэм и аппара-
тым и унафэщIым и къуэдзэу 
лэжьащ, «Удзыфэхэр» уры-
сейпсо экологие партым и 
республикэ къудамэм и пре-
зидиумым хэтащ. 

Залым иригушхуэрт адыгэ-
хэмрэ Мэртазэхэ я лъэп-
къымрэ ятеухуауэ езым зэхуи-
хьэсыжа тхыдэ дэфтэрхэм. 
Гумызагъэу къэралым и архив 
фондхэм напэкIуэцI зыры-
зурэ къыщилъыхъуащ ахэр 
абы, тхылъу къыдигъэкIыну 
зигъэхьэзырырт. 

Къэзылъхуа и адэ-анэкIи, 
бынкIи, анэкъилъхукIи, щхьэ-
гъусэкIи гумащIэу щыта За-
лым къызыхэкIа лъэпкъым и 
набдзэт, ныбжьэгъу пэжт, 
цIыхум пщIэ хуэзыщI унафэщI 
щыпкъэт, зи псалъэм купщIэ 
щIэлъ лэжьэгъут. Дигу къы-
зэринэнури апхуэдэущ. 

 Зэманым сыт хуэдэ гуауэри 
егъэхъуж, уIэгъэхэри егъэ-
кIыж, ауэ Залым къызэрыт-
хэмытыжым щIэх десэну ди 
фIэщ хъуркъым, апхуэдизкIэ 
абы дыхуэныкъуэнущи. 
Алыхь талэм долъэIу ди ныб-
жьэгъур жэнэткIэ игъэгуфIэу 
увыIэпIэ гупсэху къритыну. 

 И ныбжьэгъухэм 
къабгъэдэкIыу.

Дигу къызэринэнур адыгэлIущ



Хахуагъэ нэсым 
и зы щапхъэ

Паулюс зэрызитауэ 
щытар

ЛъапIэу  къаIэрыхьа  текIуэныгъэ

Псынэдахэ  щыщ  лIыхъужь

Хабзэжь  хэкужь  къранэркъым

«Махуэкум» и къыдэкIыгъуэр зыгъэхьэзырар
 ЧЭРИМ Марианнэщ.

Псынэдахэ къуажэм щыщ 
егъэджакIуэ, тхакIуэ, жыла-
гъуэ лэжьакIуэ Аслъэн Му-
хьэрбий «Аппенинский из-
лом» зыфIища и тхылъым 
щытопсэлъыхь Сталинград 
зауэзэрылIым хэкIуэда и 
къуажэгъу лIыхъужь Ашэ-
бокъуэ ТIомэ. 

ЗЭМАНЫР узылъэщIимы-
гъэхьэу мажэ. Хэкур зыхъу-
мэжа ди лъэпкъэгъухэм ятеу-
хуауэ нэхъыбэ стхарэт жысIэ 
пэтми, къанэр нэхъыбэу 
къыс щохъу. «Зыри тщы гъуп-
щэнукъым» къыхуеджэ ны-
гъэм си гупсысэм псэху гъуэ 
къритыркъым, сыту жыпIэмэ, 
щIалэгъуалэм я лIыхъужьхэр 
ямыцIыхуу хъунукъым, абы-
хэм я псэр зыщIата мамыры-
гъэм и уасэр зыхуэдизри 
ящIэн хуейщ. 

Си пащхьэм илъщ зэма-
ным декIуу хуэпа щIалэ лъа-
гъугъуафIэм и сурэт. И сабий-
хэм якIэлъыплъу, и псэр 
зыкIэрыпщIа лэжьыгъэ Iуэху 
зэрихуэу дунейм тетыну и 
псэугъуэ дыдэу арат. Ауэ 

1941 - 1945 гъэхэм екIуэкIа Хэку зауэшхуэ-
ми ЕтIуанэ дунейпсо зауэми увыпIэ къы-
зэрымыкIуэ щеубыд Сталинград деж Дзэ 
Плъыжьым щызыIэригъэхьа текIуэны-
гъэм. Совет сэлэтхэм абдежым щаубыда 
бжьы пэр зауэр иухыху яутIыпщыжакъым.

 
НОБЭРЕЙ Воронеж, Ростов, Волгоград об-

ластхэмрэ Къалмыкъ Республикэмрэ яубыд 
щIыпIэрщ щекIуэкIар мы махуэхэм дигу къэд-
гъэкIыж зэхэуэшхуэр. Къару абрагъуэ зэ-
пэщIэт лъэныкъуитIми ирашэлIат Сталин-
град и Iэгъуэблагъэм, хэкIуэдари мелуан 
бжы гъэм щIегъу. 

ЗэпэщIэтыныгъэм зэрызиубгъуа щIыкIэр 
IыхьитIу ягуэш. Япэ Iыхьэм 1942 гъэм бадзэ-
уэгъуэм и 17-м щIидзэри, щэкIуэгъуэм и 18 
пщIондэ екIуэкIащ, нэмыцэдзэр ипэкIэ кIуа-
тэу, советыдзэр икIуэту е зихъумэжу. ЩэкIуэ-
гъуэм и 19-м щегъэжьауэ, Дзэ Плъыжьым нэ-
мыцэ-фашист зэрыпхъуакIуэхэм ебгъэ ры-
кIуэн щIидзэри, 1943 гъэм мазаем и 2-м 
 бии дзэр къызэрымыкIыжыфыну «Iуэм» ира у-
быдэху къэувыIакъым. Илъэс 80-р зэпхари а 
махуэрщ.

 Индылрэ Дон Iуфэмрэ жэщ-махуэ 200-кIэ 
щызэпэщIэтащ нэмыцэ зэрыпхъуакIуэхэмрэ 
советыдзэмрэ. Ауэрэ зэзауэ лъэныкъуитIыр 
Сталинград и кIуэцIым щызэхуэзащ. ЛъыкI-
псыкIым хуэкIуа Iэщэрыбанэм километр зэб-
гъузэнатIэу мини 100-м зыщиубгъуат, фрон-
тым километр 400-м щегъэжьауэ 850-м нэс и 
кIыхьагът. ЛъэныкъуитIми псори зэхэту ира-
шэлIа цIыху бжыгъэр мелуани 2-рэ мини 
 100-м щIигъурт. Дунейпсо тхыдэм къыщыхъуа  
зэхэуэ псоми и инагърэ и гуащIагъкIэ щхьэп-
рыкIыжауэ къалъытэ Сталинград зауэзэ-
рылIыр тхыдэджхэм. 

Сталинград деж щекIуэкI зэпэщIэтыны-
гъэм и унафэр Совет Союзым и лъэныкъуэкIэ 
IэщIэлът Штаб нэхъыщхьэм и унафэщI, гене-
рал-лейтенант Василевский Александр. Ста-
линград фронтыр, Ипщэ-КъуэкIыпIэ, Ипщэ-
КъухьэпIэ, Тэн фронтхэр – а псори хэпщIауэ 
щытащ Сталинград зауэзэрылIым. Ира-
гъэкIуэтын шынагъуэр зыщхьэщыт сэлэтхэм 
ядэIэпыкъуну кIуахэм ящыщу я цIэр къы-
хощыж Воронеж фронтым, Индыл псы- 
е жэхым тета кхъухьыдзэм, Сталинград бгъэ-
дэта топгъауэ дзэм. 

1942 гъэм и гъэмахуэм нэмыцэхэм я му-             
радт къэралым и кум щызауэ дзэхэмрэ ипщэ 
лъэныкъуэмкIэ щыIэхэмрэ зэпэIэщIэ ящIу, 
Кавказым, Псыжь, Тэн деж зыщызыубгъу 
щIы налъэм щIэлъ хъугъуэфIыгъуэхэр я Iэм ы-
щIэ иралъхьэну. Ар зрагъэхъулIэфамэ, зауэр 
иухауэ къэплъытэ хъунут. 

Вермахтым щыщу Сталинград деж 
щызэуэну къыхахар Паулюс Фридрих и унафэ 
щIэт 6-нэ армэрт. Сэлэт мин 270-рэ, жы жьэ-
рыуэ Iэщэу мини 3, абыхэм танк 500 я  гъусэу, 
хьэуам щызауэ кхъухьлъатэ 1200-рэ ящ-
хьэщыту къежьат биидзэр. Бадзэуэгъуэм и 
31-м дэIэпыкъуэгъу ямыIэу зэрымыхъунур 
 къагурыIуа иужь, нэмыцэхэм я зауэлI бжы-
гъэр ягъэбэгъуащ Кавказ Ищхъэрэм щыIа 
4-нэ танк армэмкIэ. 

 Советхэм я лъэныкъуэкIэ къалэным я нэхъ 
гуащIэр зыхьыр Сталинград фронтырт. Абы 
хэтт сэлэт мини 160-рэ, жыжьэрыуэ Iэщэу ми-
ни 2, танк 400. Абыхэм хьэуам щызауэ 8-нэ 
армэр ядэIэпыкъурт кхъухьлъатэ 454-кIэ, ла-
гъымыдз авиацэм и кхъухьлъатэу 150 - 200 я 
гъусэу. ЗэхэгъэкIыпIэр зыхуэзэр Тэн псы ежэ-
хым и Iуфэрт, абдежым 62-нэ, 64-нэ армэхэр 
щытт, бийр псым къызэпрамыгъэкIыныр я 
къалэну. 

Зыщахъумэжа Iыхьэр екIуэкIыху, бийр хэ-
тащ совет зауэлIхэр Тэн деж къыщиухъуреи-
хьу, Калач къалэм деж Сталинград зэры-
дыхьэн Iэмалыр щызыIэригъэхьэну. Ма-
хуитху кIэ нэмыцэдзэм пэщIэтауэ, Дзэ Плъы-
жьыр бадзэуэгъуэм и 22-м икIуэтын хуей 
хъуащ. Бийм зызэщIикъуэжри, аргуэру совет-
хэм къа теуэн щIидзэжат, нэм къиубыдыр 
хьэдэ лъэ мыжу. ШыщхьэуIум и 10 пщIондэ 
екIуэ кIащ тIум язри щытемыкIуэ лъыгъа жэр. 
ХэщIыныгъэшхуэ яIэу икIуэта пэтми, совет 
сэлэтхэм шыщхьэуIум и 17-м пIалъэкIэ бийр 
къагъэувыIащ. ЛъэныкъуитIми я дзэхэм дэIэ-
пыкъуэгъухэр хуагъакIуэрт, итIани, щы ты  кIэм 
зихъуэжыртэкъым. 

ФокIадэм и 12-м нэмыцэ зэрыпхъуакIуэхэр 
Сталинград дэт трактор заводым бгъэ ды-
хьащ. Совет сэлэтхэр уэрам дэкIыпIэ къэс я 
псэр пэщIэгъэкъуауэ зауэрт, зы бжьизи бийм 
Iэрамыгъэхьэн щхьэкIэ. ЩэкIуэгъуэм и 11-м 
нэмыцэхэм Сталинград къаубыд пэтащ, 
арщхьэкIэ щэкIуэгъуэм и 18-м ебгъэры кIуэ-
ныр щагъэтащ. Абдежым щыщIедзэ Сталин-
град зауэзэрылIым и етIуанэ Iыхьэм. 

1942 гъэм щэкIуэгъуэм и 19-м Дзэ Плъы-
жьым дакъикъэ 80-кIэ хьэуа топгъауэхэмкIэ 
гъуэгу зритыжщ, къалэм зыщызыгъэбыда 
нэмыцэдзэр къиухъуреихьри, зэтриукIэн 
щIидзащ. Абдежым къыщыхъуахэр псалъэу-
ха зыбжанэу тхыдэм щиува щхьэкIэ, хьэда-
гъэ мащIэм щхьэусыгъуэ яхуэхъуакъым, но-
бэми наIуэ ямыщIа щэху гуэрхэр утыку къра-
хьэжу апхуэдэщ. Сыти жыIи, щэкIуэгъуэм 
зыщIидза зауэзэрылIыр щиухар мазаем и 
пэщIэдзэращ. ЩэкIуэгъуэм и 23-м ири-
хьэлIэу, советхэм къаухъуреихьа нэмыцэ сэ-
лэт мин 300-м щыщу къэна мин 90-р гъэру 
яубыдри, нэмыцэхэр Индылрэ Тэнрэ 
 ки лометрищэ бжыгъэкIэ бгъэдахужауэ щы-
тащ. 

Нэмыцэхэм ящыщу сэлэт куэдыкIей хэкIуэ-
дащ Сталинград зауэзэрылIым. ЯукIахэм, 
уIэ гъэ хъуахэм, гъэру яубыдахэм е хъыба-
рыншэу кIуэдахэм я бжыгъэр псори зэхэту 1 
мелуанрэ ныкъуэм щIегъу. ЕтIуанэ дунейпсо 
зауэм зэрыщIидзэрэ япэ дыдэу абы щыгъуэщ 
нэмыцэхэм лъэпкъ щыгъуэ махуэ къыщыда-
хар. Мы текIуэныгъэм и щхьэусыгъуэкIэ 
 СССР-м къыхуаIэ мурадхэр къэрал куэдым 
яхъуэжат. Япониер Совет Союзым къезэуэну 
хуеижакъым абы иужькIэ. Тыркум, Германи-
ем хигъэзыхьрэ пэт, зауэм хэмыIэбэныр нэхъ 
къищтащ. Сталинград деж хахуэу зыкъы-
щызыгъэлъэгъуа Дзэ Плъыжьым и фIыгъэ-
кIэ Хэку зауэшхуэми ЕтIуанэ дунейпсо зауэми 
щыщыIэ щытыкIэм къэгъазэ имыIэу зихъуэ-                 
жат. 

 2021 гъэм, Сталинград зауэзэрылIыр илъэс 79-рэ щри-
къум ирихьэлIэу, УФ-м ЗыхъумэжыныгъэмкIэ и минис-
терствэм къигъэнэIуауэ щытащ нэмыцэ зэрыпхъуа-
кIуэхэм я лъэныкъуэкIэ 6-нэ армэм и дзэзешэу щыта ге-
нерал-фельдмаршал Паулюс Фридрих 1943 гъэм щIы-
шылэм и 31-м гъэру зэраубыдам теухуа дэфтэр. 

ЗЫ МАХУЭ закъуэт дэкIар Паулюс генерал-фельдмар-
шал зэращIрэ. Къалэм дэкIыну къахуимыдэу, нэмыцэхэр а 
къапхъэным ирезыгъэубыда Гитлер иджыри гугъэ 
къыщIэкIынт и дзэм бэлыхьым я нэхъ Iейр къыщымыщIы-
ну. Паулюс Сталинград дэт универмагым и щIыунэм зыщи-
гъэбыдауэ щIэсти, езым щхьэхъумэрэ шугъусэу къыб-
гъэдэт Адам Вильгельм гъэру зэраубыду, нэмыцэдзэм и 
унафэщIхэр ди дзэзешэхэм къепсэлъэну зэрыхуейр совет 
лъэныкъуэм яжриIащ, сыту жыпIэмэ, Паулюс и гъусэу 
иджыри вермахтым и генерал 24-рэ яубыдат. 

Совет зауэлIхэм яукъуэдия псори нэмыцэ лъэныкъуэм 
ида пэтми, ахэр лъаIуэрт Паулюс зыри ирамыщIэнымкIэ 
Дзэ Плъыжьым и унафэщIхэр шэсыпIэ иувэну, уеблэмэ 
«гъуэгу тету зыгуэрым имыукIын хуэдэу, къыхуэсакъыну», 
езым и сэлэтхэми Iэщэ яIыгъыну хуит ящIыну. «Фельдмар-
шалым и сэлэтхэр Iэщэншэу илъагъумэ, гужьеинурэ и гур 
зэгуэудынущ», - жаIэрт Паулюс и щхьэхъумэхэм. АрщхьэкIэ 
нэмыцэ сэлэтхэм езыхэм я Iэщэр хыфIадзакIэт, зрамы-
гъэукIын щхьэкIэ. Совет лIыкIуэхэр Паулюс зыщIэс универ-
маг щIыунэм къыщIэкIыжа иужь, фельдмаршалым и 
хъума кIуэхэм ящыщу къэнэжаIатэкъым, иджы ар зыхъу-
мэр совет сэлэтхэрт. Езы Паулюси и гур зэгуэудакъым, а 
дакъикъэ хьэлъэр зэпIэзэрыту игъэващ. 

Паулюс зитыну дауэ арэзы хъуа? А упщIэр псоми яфIэ-
гъэщIэгъуэнт. Жэуапыр нэмыцэ генерал-майор Роске со-
вет подполковник Мутовиным къыжриIащ: «1943 гъэм щIы-
шылэм и 30-м Паулюс и унафэм щIэт дзэзешэхэми езыми 
егъэлеяуэ я гум щIыхьат Гитлер и блыгущIэтхэу Герингрэ Ге-
ббельсрэ нэмыцэ радиомкIэ къыщыщыпсалъэм щыгъуэ, 
Сталинград деж къыщаухъуреихьа нэмыцэдзэм зы пса-
лъэкIи и гугъу зэрамыщIар». 

Гитлер и дзэм и курыхыу къалъытэрт Паулюс и 6-нэ ар-
мэр. Къыщаухъуреихьым абы и сэлэт бжыгъэр мин 300-м 
нэсу щытауэ жаIэ, ауэ гъэру яубыдар мин 90-рщ. Адрейхэр 
е яукIащ, е щIыIэмрэ ерыскъыншагъэмрэ ихьащ. Советхэм 
яIэщIэхуа зауэлI мин 90-м щыщуи иужькIэ я унэм кIуэжы-
фар мин зыбжанэ къудейщ. Нэмыцэ генерал Манштейнрэ 
Паулюс и шугъусэу щыта Адамрэ зауэ нэужьым ятхыжа гу-
къэкIыжхэм уриплъэмэ, Сталинград деж щекIуэкIа зауэ 
Iыхьэм ахэр зэрытепсэлъыхьыр лъэпкъ гузэвэгъуэшхуэм 
хуэдэущ, уеблэмэ абдежым щыхэкIуэдахэм езыхэр зыгуэр-
кIэ екъуэншэкIам хуэдэу, яфIэпсэкIуэд мэхъу, лIыхъужьу 
къалъытэ. 

Нобэ дэтхэнэ зыми щыгъуазэ зызыхуищIыфыну щыт 
дэфтэрхэми тхыдэ тхылъхэми нэгъэсауэ уи нэгу къыщIа-
гъэувэфыну къыщIэкIынщ зауэм и дэтхэнэ дакъикъэри, 
сыхьэтри, махуэри. Ауэ зы цIыхум адрейм Iэщэ щIытри-
убыдэн хуей хъур, щIытриубыдэфыр, трезыгъэубыдэр, 
езыми нэгъуэщI хэкIыпIэ щIимыIэ щхьэусыгъуэхэр зэхэб-
гъэкIыну ухуежьэми, пхуэухынукъым. Зы лъэныкъуэр зэры-
текIуами абы фIэкIуэдар нэхъ мащIэ ищIыркъым. Зауэм и 
кIэр хьэдагъэщ щIыжаIэри зауэфI зэрыщымыIэрагъэнщ. 

Сталинград зауэзэрылIым деж яубыда бжьыпэр совет 
сэлэтхэм ТекIуэныгъэр къэсыху зыIэщIагъэкIыжакъым. 
ЗэрытекIуэфынур я фIэщ зыщIа Сталинград зэхэуэм апхуэ-
диз мыхьэнэ щIиIэри аращ. Абдежым къыщыщIэдзауэ 
нэмыцэ зэрыпхъуакIуэхэм ягъэшынэфа хамэ къэралхэри 
Совет Союзым нэгъуэщIынэкIэ къеплъу хъуат. 

Совет сэлэтхэм я лIыгъэ къэмыланджэрщ а текIуэныгъэр 
къэзыхьар. Абдежым лIыгъэ къызэрыщагъэлъэгъуам 
щхьэкIэ, зауэлIзэгухьэныгъэу 44-м цIэ лъапIэ фIащащ, 
 55-м орден иратащ, 183-м я цIэм «гвардейскэ» пагъэуващ. 
Правительствэм и саугъэтхэр иратащ офицер, сэлэт мин-
хэм. КъызэрымыкIуэ лIыгъэ зэрызэрахьам папщIэ, сэлэти 
112-м «Совет Союзым и ЛIыхъужь» цIэр хуагъэфэщауэ щы-
тащ. 

1942 гъэм дыгъэгъазэм и 22-м къалэм хахуэу зэрызихъу-
мэ жам и фэеплъу, «Сталинград зэрахъумам папщIэ» ме-
даль ящIауэ щытащ. Ар хуагъэфэщат зауэзэрылIым хэта 
сэлэт мин 700-м. 

Совет лъэпкъышхуэр Хэку зауэшхуэм зэрыщытекIуам и 
илъэс 20-р щагъэлъапIэм щыгъуэ, Къалэ-лIыхъужь зыфIа-
ща Сталинград Лениным и цIэкIэ орденрэ Дыщэ Вагъуэ рэ 
иратауэ щытащ. 

Къалэм щIыпIэ 200-м нэс иIэщ а зэманым цIыхухэм зэра-
хьа лIыхъужьыгъэм и фэеплъу. Абыхэм язщ Мамай и Iуащ-
хьэм зыщызыубгъуа «Сталинград зауэзэрылIым и лIы-
хъужьхэр», «Павловым и унэр», нэгъуэщIхэр. 

«Сэлэт лIыгъэм и махуэ» фIащауэ, мазаем и 2-р 1995 гъэ 
лъандэрэ ягъэлъапIэ. «Сталинград зауэзэрылIыр» зи цIэ 
музей-панорамэ 1982 гъэм къызэIуахащ. 

Тхыдэм къытригъэзэж хабзэщ, жаIэ игъащIэми. ЦIыху 
цIыкIур зы лъэныкъуэкIэ зыужьыныгъэм, щIэныгъэм, ефIэ-
кIуэныгъэм хуэпабгъэ хуэдэу, ипэкIэ мэкIуатэ. Ауэ щы хъу-
кIэ, зэгурыIуэныгъэм и Iэмалхэм нэхъ хуэIэ кIуэ лъакIуэ 
щIыхуэмыхъур зыми къыхуэмыщIэ къуажэхьу  къонэ. Ма-
мырыгъэм и уасэми хэщIыркъым. 

цIыхухэм я гуращэ псори 
къызэпызыуда зауэм Ашэбо-
къуэ ТIомэ и мурадхэри ири-
гъэхъуэжащ. 

Налъэ зырызу зэхузохьэ-
сыж щIалэм и гъащIэ гъуэ-
гумрэ ар Хэку зауэшхуэм зэ-
рыщыIамрэ. Ашэбокъуэ 
ТIомэ 1917 гъэм Къызбрун 
Езанэ къуажэм щыщ мэкъу-
мэшыщIэ унагъуэм къы-
щалъ хуащ. Унагъуэм, и адэ-
анэм ядэщIыгъуу, 1923 гъэм 
ар Iэпхъуащ Псынэдахэ. Гу-
гъуехь жыхуаIэр ищIэу къэтэ-
джа ныбжьыщIэр комсомол-
ми хэтащ, къуажэдэс щIалэ-
гъуалэ нэхъ жыджэрхэми язу 
щытащ. 1939 гъэм Хэкум дзэ 
къулыкъу IуэхукIэ ириджа ад-
рей и ныбжьэгъухэу Доткъул 
Хьэмашэ, Ашэбокъуэ Му хьэ-
мэд, Шурдым Башир сы мэ я 
гъусэу, ТIомэ Финляндием 
ягъа кIуэ. 1940 гъэм щIалэр 

хиубыдащ Маннергейм деж 
щызэуа зауэлI хахуэхэм я 
гупым. 

1941 гъэм и пэм Ашэбокъуэ 
ТIомэ и къуажэгъу щIалэхэм 
я гъусэу Псынэдахэ къи-
гъэзэжри, колхоз лэжьыгъэм 
пэрыхьэжащ, счетовод-учёт-
чик IэнатIэр игъэзащIэу. 1941 
гъэм мэкъуауэгъуэм и 22-м 
нэмыцэ-зэрыпхъуакIуэхэр ди 
къэралым къыщытеуэм, за-
уэлI  къалэным хъарзынэу хэ-
гъуэза ТIомэрэ и ныбжьэгъу-
хэмрэ фронтым дашащ. ПIа-
лъэ кIэщIкIэ топгъауэхэр 
 щагъэхьэзыр курсыр къра-
гъэухыжри, офицери  хъуауэ, 
ТIомэ ягъэкIуащ Ростоврэ 
Сталинградрэ деж ще кIуэкIа 
зэхэуэ гуащIэхэм. Псом хуэ-
мыдэу лъыгъажэр щы лъэ-
рыщIыкIт Сталинград и деж. 
Нэмыцэдзэм къалэр икIэ-
щIыпIэкIэ зыIэрагъэхьэу, за-

уэр яухыну загъэхьэзырырт. 
Ауэ Индыл деж щылъ щIы   
метр 200-р ди зауэлIхэм дза-
пэкIэ яубыдауэ, ятын ядэртэ-
къым. Уи нэгум къыщIэб-
гъэхьэну гугъущ, ауэ а зэ-
маным теухуа тхыгъэхэм 
урип лъэжмэ, зы дивизэм 
сыхьэтитI гъащIэт абдежым 
щиIэр. Фегупсысыт: сэлэт 
мин 12 - 15 зыхэт дивизэ псом 
сыхьэтитI нэхърэ нэхъыбэкIэ 
зэуэну къыхуихуэртэкъым, 
хэту хъуар зэраукIым къы-
хэкIыу. Апхуэдэ дивизэ да-
пщэ сыхьэт къэс Индыл зэп-
рыкIрэт, биишэр къа зэ ры-
телъалъэм хуэдэу?!

Ашэбокъуэ ТIомэ зэры-
хэкIуэда щIыкIэр абы и адэ 
къуэшым и къуэ Ашэбокъуэ 

ЛатIиф къызжиIэжащ: 
- Зауэр иухыу сэлэт къела-

хэр унэм щызэбгрыкIыжым, 
си адэ ХьэзрэIил Малкэ къуа-
жэм кIуащ, къэкIуэжахэм я 
зым зыхуигъэзэну. Ар ТIомэ, 
си адэ къуэшым и къуэм, и 
гъу сат. Абы жиIэжар мыращ: 
«Ашэбокъуэм и батареер ха-
хуэу зауэрт, нэмыцэ танк хэм-
рэ лъэсыдзэмрэ къимыкIуэту 
пэщIэту. Си нэкIэ слъагъуу, 
ТIомэ и жыжьэрыуэ Iэщэр 
иIы гъыу здэщыта щIыпIэм 
деж авиабомбэ техуащ. Зыри 
къэмынэу, абдежым щыта 
псори асыхьэтым бзэхат. 
Къэнар зы мащэшхуэ за-               
къуэщ. Апхуэдэ щытлъэгъуа-
ри мащIэкъым». 

Ашэбокъуэ ТIомэ 1942 гъэм 
и жэпуэгъуэм хэкIуэдащ, ха-
хуэу и Хэкур ихъумэжу икIи и 
зауэлI псалъэр игъэпэжащ, 
цIы ху гухэми игъащIэкIи 
илъы ну къинащ. 

Къэхъун дэт курыт еджа-
пIэ №2-м зэIущIэ гуапэ ще-
кIуэкIащ. ЛIыгъэмрэ хахуа-
гъэмрэ теухуа Iуэхур къы-
зэригъэпэщат тхыдэмкIэ 
егъэджакIуэ, тхыдэ щIэны-
гъэхэмкIэ кандидат Шыб-
зыхъуэ Хъамсинэ. Еджа-
кIуэ хэмрэ хьэщIэхэмрэ зы-
хэта зэIущIэм кърагъэблэ-
гъащ Украинэм щекIуэкI 
дзэ Iуэху хэхахэм хэта къэ-
хъундэс щIалэхэу Хьэхъу-
пащIэ Аланрэ Тхьэгъэлэдж 
Аслъэнрэ. 

КУРЫТ школым щолажьэ 
куэд мыщIэу къызэIуаха 
тхыдэ музейр. Иджы ар зы-
гъэбейхэм ящыщ хъуащ 
школакIуэхэм я къуажэгъуу 
дзэ Iуэху хэхам щыIэхэм хуат-
ха письмохэр. Ахэр зэуапIэ 
губгъуэхэм щыIащ, зыхуа-
хьахэм яIэрыхьащ, еджащ 
икIи музейм щахъумэм нэхъ 
къащтэу кърагъэхьыжащ. 
ЩIалэхэми иджыпсту Хэкум 
къыщхьэщыжу Украинэм 
щыIэ Быф Казбек и анэ Ла-
рис и я пащхьэ дахэу зыкъы-
щагъэлъэгъуащ еджа кIуэ-
хэмрэ «Къэлъыхъуэныгъэ» 
тхы дэ клубым хэтхэмрэ. 
Абыхэм лIыхъужьхэм фIы-
щIэ хуа щIащ къэрал къу-
лыкъур екIуу зэрырахьэ- 
кIым, Урысейм IэщэкIэ зэ-
щIэузэда и къарухэм лIы-
гъэрэ хахуа гъэрэ къагъэлъа-
гъуэу зэ ры хэтым папщIэ. 
ШколакIуэхэр гум хыхьэу 
къе джащ зэ пэ щIэувэныгъэм 
хэт щIалэхэм ятеухуа усэ-
хэмрэ гъэрым ихуа урысей 
щIалэм анэм  хуитх усэ гу-
узымрэ. 

Аруан район администра-
цэм и лэжьакIуэ Безыр Ма-
ринэ псалъэ гуапэкIэ захуи-
гъэзащ хьэщIэхэми ныбжьы-
щIэхэми. Куейм щекIуэкI 
дзэ-хэкупсэ гъэсэныгъэр 
къы зэгъэпэща зэрыхъум, 
щIа лэгъуалэм зэрадэ ла-
жьэм и гугъу ищIащ егъэ-
джакIуэ Гулэжын Беслъэн. 

ЗэIущIэм кърагъэблэгъат 
КПРФ-м и Аруан райкомым 
и япэ секретарь Къардэн Му-
ра динрэ «Урысейм и гугъа-

пIэ» бзылъхугъэ зэгухьэны-
гъэм и Къэбэрдей-Балъкъэр 
щIыналъэ къудамэм и сове-
тым и унафэщI Черновэ Але-
нэрэ. Абыхэм щIалэщIэхэм 
фIыщIэ хуащIащ я псэ 
емыблэжу зэуапIэ губгъуэм 
щызэрахьа лIыгъэм папщIэ. 
ИкIи «СССР-р илъэси 100 зэ-
ры рикъум папщIэ» медалыр 
иратащ. Апхуэдэ медаль 
 хуагъэфэщащ Гулэжын Бес-
лъэнрэ Къэхъун къуажэ ад-
министрацэм и унафэщI 
 Къандэхъу Леонидрэ, лIы-
хъу жьыгъэ яхэлърэ хэкупсэу 
щIалэгъуалэр къэгъэхъуным 
псэ хьэлэлкIэ зэрыхуэла-
жьэм папщIэ. 

Къандэхъу Леонид и жэр-
дэмкIэ, къуажэдэсхэм ахъшэ 
зэхуахьэсри, «УАЗ» автома-
шинэ къащэхуащ, абы ерыс-
къы, щыгъын хуабэ, зауэлI-
хэм къагъэсэбэпын хьэп-
шып хэр из ящIри, дзэ Iуэху 
хэхам щыIэ щIалэхэм Iэра-
гъэ  хьащ. Ар зэфIигъэ кIащ 
альпинист цIэрыIуэ, Iуащ-
хьэмахуэ и щыгум мызэ-
мытIэу дэкIа, Къэхъун къуа-
жэ щыщ Шыбзыхъуэ Казбек. 

Ар и къуажэгъухэм яхуэзащ, 
зэхуахьэса хьэп шыпхэри ма-
шинэри яритыжащ, жылэм 
дэт музейм папщIи зауэ губ-
гъуэм къриха хьэпшыпхэр 
къыздишащ. А экспонатхэр 
къыдэкIуэтей щIэблэм щап-
хъэ нэс яхуэхъу нущ я лъахэ-
гъухэр Урысейм и щIыналъэ-
хэм мамырыгъэ щыгъэ-
Iэным зэрыщIэзэум, Къэбэр-
дей-Балъкъэрыр зэи утыку 
къызэрырамынэнум, Хэку 
зауэшхуэм хэта ди адэш-
хуэхэм яхуэфащэ щIэб лэ къ-
азэрыщIэхъуам и щы хьэту. 
Апхуэдэуи Шыбзыхъуэ Каз-
бек еджакIуэхэм я упщIэ хэм 
жэуап яритащ. Ныбжьы-
щIэхэр щIэупщIэрт щIалэхэр 
щыпсэун, щызекIуэн хуей 
хъу щIыпIэхэм, абыхэм зауэ 
губгъуэм щагъэлъагъуэ ха-
хуагъэм. ЛIыхъужьыгъэм и 
зы щапхъэщ ди лъэныкъуэм 
къыкIэлъыплъыну Украинэм 
къигъэлъэта дроныр Быф 
Казбек напIэзыпIэм къилъа-
гъуу и IэщэмкIэ къызэрыриу-
дыхар. КъищынэмыщIауэ, 
илъэсыщIэм ирихьэлIэу Къэ-
хъун щыщ щIалэхэр Мирное 
жылэ цIыкIум нэсати, сау-
гъэтхэр къащэхури, абы дэс 
сабийхэм хуагуэшащ. Ахэр 
лIыхъужьхэм я гумащIа-
гъым, гуапагъэм, гъэсэны-
гъэм и щапхъэ нэсщ. 

ЛIыгъэм и орденыр зыхуа-
гъэфэща ХьэхъупащIэ Алан 
и зауэ фащэри тыгъэ ху-
ищIащ школ музейм. ЩIа-
лэхэм фIыщIэ мыухыж яхуи-
щIу къэпсэлъащ «Урысейм и 
гугъапIэ» бзылъхугъэ зэ-
гухьэныгъэм и Къэбэрдей-
Балъкъэр щIыналъэ къуда-
мэм и IэнатIэу Аруан райо-
ным щыIэм и унафэщI Уэзы 
Ленэ. 

ШЫПШ Даянэ.

Япэ тхылъыр къызэ ре-
жьэрэ цIыхум ар сыт щы-
гъуи и Iэпэгъуу къыдогъуэгу-
ры кIуэ. Ауэ зы тхакIуэ гуэ-
рым жиIэгъауэ щытащ мып-
хуэдэу: «Тхылъ бгъэсыным 
нэхърэ нэхъ щIэпхъаджа-
гъэшхуэ иджыри щыIэщ. Ар 
абыхэм уемыджэнырщ».

 
ТХЫЛЪЫР лъэпкъхэм я 

налкъутналмэсщ. Абы зэ-
манхэр зэпещIэ: блэкIари, 
иджырейри, къэкIуэнури. Ап-
хуэдэ тхылъщ Тыркум къы щы-
дэкIа «Адыгэ щэнхабзэ хыш-
хуэр ди адэ щIэинщ» зыфIа-
щар. Ар зэманым и джэр-
пэджэж хуэдэщ - адыгэ 
лъэп къым зэрихьа хабзэжь-
хэр къызэрыщыгъэлъэгъуам 
и мызакъуэу, абыхэм я лъаб-
жьэри «къыщытIэщIащ», хэ-
хэс гъащIэм ди щэнхабзэр зэ-
рыщахъумам и щыхьэт лэ-
жьыгъэщ. 

Тхылъыр и Iэдакъэ щIэкIщ 
Тыркум къыщалъхуа, къыщы-
хъуа, Германиеми куэд рэ 
щып сэуну къызыхуихуа ди 
лъэпкъэгъу Къардэн (Гёзташ) 
Хъусний (адыгэбзэкIэ зэзы-
дзэкIар Емуз Баязытщ). 

КъыдэкIыгъуэм и пэублэ 
псалъэм ХьэцIыкIу Рае 
(«Адыгэ дуней фондым» и 
унафэщI, егъэджакIуэ, педа-
гогикэ щIэны гъэ хэмкIэ канди-
дат) щешэщI зы гупсысэ: 
«ТIощIрэ езанэ лIэщIыгъуэм 
щыпсэу цIыхур сыткIэ хуей 
ижь-ижьыж лъандэрэ и 
лъэпкъым къыдэгъуэгурыкIуа 
хабзэхэм? ЗэхэтыкIэ, щыIэкIэ 
щIэщыгъуэхэр къигъэщIакъэ 
нобэрей махуэм?» - жиIэу. 
ЗанщIэуи жэуап иретыж: 
«КъызэрыщIэкIымкIэ, гу фIэ-
гъуэми гузэвэгъуэми ди-
языхэзыр асыхьэту зэувэ-
лIэжыр и лъэпкъым къы-
декIуэкI, абы къигъэщIауэ 
къыдэгъуэгурыкIуэ Iуэху зе-
хьэкIэрщ». 

ЩIэныгъэлIым и упщIэм и 
жэуапыр хыболъагъуэ тхы-
лъым теухуауэ зи гупсысэ къэ-
зыгъэлъэгъуа, Хъусний и ныб-
жьэгъу Щэуджэн Джэудэт жи-
Iэми. Абы итхращ: «Къэрал-
хэм, цIыхубэм зэпымыууэ я 
хаб зэхэр яхъуэжурэ къо-
кIуэкIри, иджыри зэрыхуейуэ 
яхуэгъэпсакъым. Дунейм те-
къухьауэ тет адыгэхэм я хаб-
зэр илъэс мин Iэджэ хъуауэ 
яIэщи, тхыгъэу щымытрэ пэт, 
зыри яхъуэжакъым икIи мы-
кIуэдыжауэ нобэми лъэпкъыр 
иропсэу». 

Къардэн Хъусний адыгэ ха-

бзэ щыIэхэм тепсэлъыхь къу-
дейкъым, атIэ лъэпкъым къы-
декIуэкIыу илъэгъуам, и нэгу 
щIэкIам, зэхихам теухуауэ 
езым и гупсысэрэ Iуэху еп-
лъыкIэрэ хилъхьащ, адыгэм и 
хьэлрэ дуней тетыкIэрэ къы-
зы хэщ хъыбархэри щIы-
гъужщ. Аращ лэжьыгъэр щIэ-
щыгъуэ зыщIыр, пфIэгъэщIэ-
гъуэну абы ущIеджэр. 
 Тхы лъым и зэдзэкIакIуэм зэ-
рит хымкIэ, Къардэн Хъусний 
зытепсэлъыхьыр адыгэхэр 
Уэсмэн пащтыхьыгъуэм кIуа 
нэужь, зэхъуэкIыныгъэ ха-
мылъ хьэу илъэс куэдкIэ я 
лъэпкъ зэхэтыкIэмрэ зэху-
щытыкIэмрэ зэрахъумэ-
фарщ, нэхъыбэу къыхэщыр 
Тыр кум и Гёксун, Афшин-
Джылахъстэней, Анзорей жы-
ла гъуэхэм щыпсэуа адыгэхэм 
я дуней тетыкIаращ.

Тхылъым теухуауэ зи гу п-
сысэ къэзыгъэлъагъуэ Хъуажь 
Фахъри (егъэджакIуэщ, 
юристщ, журналистщ, тха-
кIуэщ) къыхегъэщ Тыркум 
щыIэ адыгэ къуажэ цIыкIум, 
пэщIэдзэ еджапIэ къудей 
зыдэмытым, къыщыхъуа, зи 
щIалэгъуэм лIыщIэныр Iэна-
тIэ зыхуэхъуа Къардэн Хъус-
ний иужькIэ Европэм адыгэ 
цIыхубэ зэгухьэныгъэхэм жы-
джэру щылажьэу, хасащхьэ-
хэм хэту, я лIыкIуэу икIи тхьэ-
мадэу къызэрыщыщIэкIы-
жар. А псор абы къехъулIауэ 
къыщIилъытэр и губзыгъа-
гъэмрэ ерыщагъымрэщ, анэ-
дэлъхубзэмрэ лъэпкъ хабзэ-
хэмрэ зэрыщIапIыкIарщ. 
Хъуа  жьым зэрыжиIэмкIэ, 
«Адыгэ щэнхабзэ хышхуэр ди 
адэ щIэинщ» тхылъыр адыгэ 
хабзэр зыхуэдэр зэзыгъэщIэ-
ну зыфIэфI щIэблэм и мыза-
къуэу, ди щэнхабзэмрэ тхы-
дэмрэ елэжь щIэныгъэлIхэм я 
дежкIи дыщэ пхъуантэ пэ-
лъытэщ.

- Щэнхабзэм и къежьапIэр 
уна гъуэращ. Сабийм зиу -
жьы ху, и бзэми хохъуэ. 
Анэдэлъхубзэращ ар гушхуа-
уэ къэзыгъэхъунур, гъащIэм 
щиIэну ехъулIэныгъэм лъаб-
жьэ хуэхъунур. ЦIыхум и 
бзэмрэ и псэмрэ зэхуэдэщ, 
тэрэзэм и лъэныкъуитIми а 
тIур зэхуэдэу ишэчынущ. 
«Псалъэр» зэпкърытх мэ, 
«пса-лъэ»-р псэр зилъ жиIэу 
къокI. Псэ зыIут жыпIэ хъу-
нущ. Бзэм и мыхьэнэр къыб-
гурыIуэн щхьэкIэ зэ мыхъуми 
убзагуэу уегупсысмэ ири-             
къунщ, - жеIэ тхылъыр зыт хам.

Лэжьыгъэм къыщыхьащ 

адыгэ хьэгъуэлIыгъуэм ира-
щIэкI хабзэхэри, щыхьэкIуэ 
хъы бар зэрахьри, гъуэгум зэ-
ры щызекIуэ, зэрыщызэблэкI 
Iэмалхэри, хьэщIэр зэрахъу-
мэу щытам и щапхъи, адыгэм 
я щIыхьэхур зэрекIуэкIыу щы-
там и хъыбари, Iэнэ пэры-
сыкIэри, адыгэм я жэнэзыри, 
шхыныгъуэхэри, адыгэ хасэ-
хэм зэфIагъэкIри, нэгъуэщI 
куэди. 

Мы къэтхьыну пычыгъуэр 
адыгэ унагъуэм сабий 
къихъуа мэ, кIэлъызэрахьэу 
щыта хабзэхэм ящыщ зыуэ 
Хъусний итхыжащ: «Сабий 
къытхэхъуащ жаIэри, бжэIу-
пэм хъыринэ щыфIащIэ хаб-
зэщ, абы кърихьэлIэхэр, цIы-
кIуи ини йотIысхьэ, зыщIаупс-
кIэ, сабийм щхьэкIэ мэ хъуа-
хъуэ. Апхуэдэ гуфIэгъуэм деж 
къуажэ хъыджэбзхэми хь э-
лыгъуанэ ящIри, сабий къы-
зыхуалъхуа унагъуэм  хуахь. 
Хьэлыгъуанэр хэт нэ хъы фIу 
имыщIрэ, жаIэу абы кIи хъы-
джэбзхэр зохьэзохуэ. Пшы-
нэмрэ джэгумрэ зэщIо жьыуэ, 
джэгу зэхашэ, хьэлыгъуанэм 
я нэхъ IэфIыр зэхагъэкI. Абы 
щыщу тIу къагъанэри, хъы-
ринэхэм ищхьэкIэ лъагэу пхъэ 
гъумым фIэлъу кIэращIэ,                
исым и куэщIым къихуэн 
хуэдэу. А хъыринэм исым зы-
щIиупс кIэ урэ хьэлыгъуанэм 
нэс зи Iэту едзэкъэн хуейщ. 
ЗиIэтауэ зызогъазэ щыжиIэм, 
ар къехуэхыныр бетэмалщ. 
Къригъэхуэхмэ, хэнауэ ара-
щи, къы кIэлъыкIуэр йотIыс-
хьэ. Зэхьэзэхуэ тыншкъым. 
Те кIуахэр ягъэлъапIэ. Апхуэдэ 
дауэдапщэ зэмылIэужьы-
гъуэ хэр иращIэкI мы Iуэхум. 
Абы къегъэлъагъуэ адыгэхэм 
щIэб лэр фIыщэу зэралъа-              
гъур, зэрагъэлъапIэр».

БАГЪЭТЫР Луизэ.

щаубыдащ гъунэгъу къэ ралхэм язым 
щыщ цIыхуитI. 

ЩIалэщIэхэр зэрыс автомашинэр 
къыщащым къагъуэтри къытрахащ, 
экспертизэм къызэригъэлъэгъуамкIэ, 
героин грамм 92,46-рэ, метадон грамм 
263,21-рэ. 

Яубыдахэм зэрыжаIамкIэ, наркотик-
хэр абыхэм къаIэрыхьащ посылкэкIэ 
икIи я мурадт я гъусэу фэтэрым щыпсэу 
я лъахэгъуитIыр ящIыгъуу Налшык 
 къалэм щрагъэкIыну, гъэтIылъыпIэ 
щэхухэр къагъэсэбэпурэ. 

Шэч зыхуащIхэр щыпсэум кIуэри, 
абыхэм япыщIа адреитIри яубыдащ. 
КъинэмыщIауэ, пэшым къыщытрахащ 
мефедрон грамм 97,74-рэ метадон 
 грамми 8,3-рэ. Следствэ Iуэхухэр щра-
гъэкIуэкIым яубыдахэм къагъэлъэ-
гъуащ гъэтIылъыпIитI зэращIар икIи 
абыхэм кърахащ мефедрон нарко-
тикхэкI грамм 1,32-рэ. 

Псори зэхэту апхуэдэ пкъыгъуэу 

Къэбэрдей-Балъкъэрым футболымкIэ и щIымахуэ 
зэхьэзэхуэм щэбэтымрэ тхьэмахуэмрэ я зи чэзу текIуэ-
ныгъэхэр къыщахьащ абы бжьыпэр щызыIыгъхэм. Зы -
ри зыпэмылъэщ Бахъсэн и «Автозапчасть»-р аргуэру 
бжыгъэшхуэкIэ, 8:1-уэ, «ХьэтIохъущыкъуейм» текIуащ.

НАЛШЫК и «Мурбек-ФШ» командэри пэщIэтыфакъым 
Зеикъуэ къуажэ и «Шагъдийм», етIуанэ увыпIэм щытым, 
икIи 0:6-уэ къыхигъэщIащ. 

Нэгъабэ пашэныгъэр къэзыхьа «Тэрчри» 3:0-уэ «Шэ-
джэм-2»-м ефIэкIауэ хуэм-хуэмурэ зыкъеIэтыж. Алътуд и 
«Искра» командэри бжыгъэшхуэкIэ и гъунэгъу къуажэм 
текIуащ. 5:0-у Къэрэгъэш и «Иналыр» хигъащIэри, зы 
увыпIэкIэ зиIэтауэ, нобэкIэ еплIанэм ар щытщ. Апхуэдэу, 
«зы лъэбакъуэкIэ» кIуатэри, ещанэ хъуащ Налшык и 
«ГорИс»-р. Абы 4:1-уэ КъБКъУ-м и студент гупыр хигъэ-
щIащ.

Иджы щыгъуазэ фыхуэтщIынщ зи чэзу джэгугъуэм къри-
кIуам: «Локомотив» (Налшык) - «Бабугент» (Бабугент) - 2:3, 
«КъБКъУ» (Налшык) - «ГорИс» (Налшык) - 1:4, «Ислъэмей» 
(Ислъэмей) - «Псыгуэнсу» (Псыгуэнсу) - 1:1, «Спартак-Д» 
(Налшык) - «МАХ» (Малкэ) - 0:1, «Шэджэм-2» (Шэджэм 
ЕтIуанэ) - «Тэрч» (Тэрч) - 0:3, «Инал» (Къэрэгъэш) - «Искра» 
(Алътуд) - 0:5, «Мурбек» (Налшык) - «Шагъдий» (Зеикъуэ) - 
0:6, «ХьэтIохъущыкъуей» (ХьэтIохъущыкъуей) - «Автозап-
часть» (Бахъсэн) - 1:8.

КъыкIэлъыкIуэну зэIущIэхэр, хабзэ зэрыхъуауэ, щэ бэ-
тымрэ тхьэмахуэмрэ зэхэтынущ: мазаем и 4-м - «ХьэтIохъу-
щыкъуей» - «Тэрч», «Мурбек-ФШ» - «Инал», «Бабугент» - 
«Ислъэмей», «Локомотив» - «КъБКъУ»; мазаем и 5-м - 
«Спартак-Д» - «Искра», «Шэджэм-2» - «МАХ», «Псыгуэнсу» 
- «Автозапчасть», «ГорИс» - «Шагъдий» командэхэр зэIу-
щIэнущ. 

ШАФИЙ Аслъэн.

ИпэкIэ хъыбар зэрывэд-
гъэщIам тету, ди командэ 
пашэм, лъэхъэнэщIэм зэ-
рыхуэхьэзырыр къип щы-
тэжу, зэныбжьэгъугъэ 
 зэ щыIущIэ Кисловодск 
(Нартсанэ) щри гъэ кIуэ-
кIащ. Ар IущIащ УФ-м 
 футболымкIэ и япэ лигэм 
ику иту щыджэгу Мэхъэч-
къалэ и «Динамо» коман-
дэм. 

ДИ жагъуэ зэрыхъунщи, 
ди щIалэхэр бжыгъэшхуэ -
кIэ, 0:4-уэ, къыхагъэщIащ. 
Топ къытхудэзыгъэкIахэм 
яхэтащ ди лъахэгъу Сын-
дыку Темыркъан. Илъэс 
етIуанэ хъуауэ ар мэхъэч-
къалэдэсхэм я гъуащхьэ-
хъумэ ныкъуэщ. 

«Спартак-Налшыкым» хэ-
ту джэгур ирагъэжьащ 
 Сиукаевым, КIэдыкIуейм, 
Бе лоусовым, Далиевым, 
Мэкъуауэм, Торосян, Мас-
ленниковым, Дэхъум, 
Ха чировым, ХъутIэм, Агуе-
вым. 

БжыгъэшхуэкIэ къызэры-
хагъэщIам иужькIэ жыIэ-
гъуейщ ди топджэгухэр 
къызыхуэт щымыIэу лъэ-
хъэнэ зыпащэжынум но-
бэкIэ хуэхьэзыру. Къытхуэ-
нэжращи, фIым дыщыгу-
гъынщ.

ХЬЭТIОХЪУЩЫКЪУЕЙ 
Аслъэн. 

Сыт хуэдэ иджырей щIа-
лэгъуалэр?! Iущщ, зы-
зыужьщ, жыджэрщ. Ап-
хуэдэщ Плановскэ (Ботэ-
щей) къуажэм къыщыхъуа, 
къа фэмкIэ «ВагъуэщIэ» са-
бий ансамблыр къызэзы-
гъэпэща щIалэщIэ Ахэмын 
Ис лъам.

- Сыт щыгъуэ къэфэн 
щыщIэбдзар, Ислъам?

- Ди лъэпкъ къафэхэмрэ 
фащэмрэ сызэрыцIыкIурэ 
со хъуапсэ. Сабий гъэсапIэм 
сыкIуэу щыщыта зэманыр 
сигу къызогъэкIыжри, сурэт 
къыщыттрахым, дыхагъэдат 
хэт фащэ щыгъыну хуейми 
хэт кхъухьлъатэм ис хуэдэу 
къытрахынуми. Абы щыгъуэ-
ми сэ фащэрат къыхэсхар. А 
сурэтыр сфIэфIу сохъумэ. 
ЖысIэнуращи, къэфэным 
пасэу гу хуэсщIащ. Къэбгъэ-
лъагъуэмэ, си къуэш нэ-
хъыжь  ри къофэ, мы зэма-
ным ар «Кабардинка»  къэ рал 
академическэ ансамб лым 
хэтщ. Абыи сы дэп лъея гъэн-
кIи хъунщ. 2017 гъэм «Тер-
чанка» цIыхубэ ансамблым 
сыхыхьауэ щытащ. Зэман 
кIэщIкIэ сыкъыщыфащ 
«Елъ хъуэт» къэфакIуэ гупми. 
Ауэ нэхъыбэ къэсщIэну, мы 
гъуазджэм теухуауэ си къэу-
хьым зезгъэужьыну сыщIэ-
хъуэпсырти, курыт еджапIэр 
къэзуха нэужь, Кавказ Ищ-
хъэрэм ГъуазджэхэмкIэ и 
къэрал институтым сыщIэ-
тIыс хьэну мурад сщIат. Ар-
щхьэкIэ ди къэфэкIэхэм 
 къищынэмыщIа, нэгъуэщI 
лъэпкъ хэм яйхэри пщIэн 
 хуейти, сыкъыпыхуащ. Шэч 
хэмылъу, ар си жагъуэ хъуат. 
ИтIанэ сегупсысащ апхуэди-
зу фIыуэ слъагъу ди щэн-
хабзэм цIыкIухэр хэзгъэгъуа-
зэу, къафэм хуэзгъасэу щхьэ 
сымыщIрэ жысIэу. Тамбов-
скэ жылэм къыщызэзгъэпэ-
щащ «ВагъуэщIэ» ансамб-
лыр. Сабийхэр абы жыджэру 
къекIуалIэу щыщIадзэм, лэ-
жьыгъэм нэхъри сытегуш-
хуащ. Ансамблыр 2020 гъэм 
къызэIусхащ. Абы къыдэ-
кIуэу, Тэрч районым хыхьэ 
Акъбащ Ипщэ, Курп Ищ-
хъэрэ, Курп Ипщэ къуажэ-
хэми сабийхэр ди къэфэкIэ-
хэм щыхуэзгъэсэну сыкIуэрт. 
Нэхъ гъэщIэгъуэнращи, 
илъэ сыр апхуэдэу ес хьэкI ри, 
еджапIэ щIэтIысхьэгъуэр 
къыщысым, экзаменхэр сты-

Еуэри, ХьэцIыкIу Башир, 
Аппеш Бибарс, Васильев 
Тамерлан, Мэршэнкъул Ас-
темыр сымэ зэщIыгъуу 
къыдагъэкIат адыгэ уэрэ-
дыжь хэр щызэхуэхьэса 
альбом. Аращ фIащари - 
«Еуэри». Ар нэгъабэти, ма-
къамэ лэ жьыгъэр махуэ 
яхуэхъуащ! Гупыр респуб-
ликэм фIыуэ щацIыху, 
цIыхухэр къахьэхуауэ 
жыпIэ хъунущ. 

КъБР-м щыIэ «Yewari» 
адыгэ уэрэдыжьхэмрэ ма-
къамэрэ зыгъэзащIэ гу-
пымрэ КъШР-м щыщ «Gol-
lu» гу пымрэ уэрэ дыжь хэм я 
пщыхь Налшык щрагъэкIуэ-
кIащ.

Пасэрей уэрэдыжь къэс 
хъыбар и гъусэщ. Уегуп-
сысынкIэ телъыджэщ: зэ-
гуэр губампIэдэхыу цIыху 
щхьэхуэм и гущIэм къиIу -
кIа, къызэрымыкIуэ лIыгъэ 
зэрызэрихьам хъыбар хуа-
щIыжа псалъэхэр е пасэ -
рей IэщIагъэхэм щэхуу яхэ-
лъахэр уэрэдрэ макъамэкIэ 
иджырей цIыхухэм зэIэ-
пахыж. «Yewari» гупым 
ягъэ зэщIащ «Кхъужьейм и 
тхьэусыхэ», «Iэзэ», «Къущ-
хьэ Жамбот и уэрэд», «Шэ-
хэх уэрэд», «Сосрыкъуэ ма-
фIэ къызэрихьар», нэ-
гъуэщI хэри. «Gollu» гупым 
жаIащ пасэрей къэрэшей 
уэрэдхэр: абыхэм яхэтт лIы-
хъужь уэрэдхэри гушыIэ 
уэрэдхэри.

Пасэрей уэрэдым и дуней

Пшыхьыр къызэзыгъэпэ-
щахэр тепсэлъыхьащ уэрэ-
дыжьхэм лъабжьэ яхуэ-
хъуам, ахэр зытеухуа лIы-
хъужьхэм я шыфэлIыфэм, 
макъамэ Iэмэпсымэу къа-
гъэсэбэпынур къызэрыха-
хам. Пасэрей уэрэдым и 
дунейр телъыджэщ, хъыба-
ру щIэлъыр гум нос, лIы-
хъужьу хэтым и шыфэ лIы-
фэр уи нэгум щIэту макъа-
мэм ухэтщ. Мыхэр икIи тхы-
дэ щIэныгъэ щхьэхуэщ, икIи 
IуэрыIуатэщ, икIи пасэрей 
хабзэжьщ, икIи гухэлъщ. 
Мыбыхэм ягъусэщ хъыбар. 
Псалъэм щхьэкIэ, «Шэхэх» 
уэрэдыр. УIэгъэ ящIа за-
уэлIым шэр къыщыхахыж-
кIэ, узым игъэхыщIэу гыз 

макъ къимыгъэIун, гуауэ щ-
хьэуэри нэхъ щхьэщахын 
папщIэ пшынэм дежьууэ 
жаIэу щытащ. Мыр пасэ-
рейм и дуней тетыкIам и         
зы къэIуэтакIуэ телъыджэ 
мэхъу: уIэгъэ хьэлъэ хъуа 
пэтми, адыгэлIым «емыкIу» 
игъэлъагъуэртэкъым. 

Пшыхьыр пIалъэкIэ блэ-
кIам узыхьт, зэманкIэ узыхи-
мыубыда гъащIэм къыщы-
хъуа-къыщыщIахэм псэкIэ 
уапызыщIэт, тхыдэ лIы-
хъужь хэмкIэ узыгъэгушхуэт. 
Къару щэху гуэр щIэлът, 
лъы кIэ зыхэпщIэрэ гукIэ зэ-
б гъэзэхуэжу. Ар макъамэм 
псэ зэрыхэлъым и нэщэнэщ. 

ГУГЪУЭТ  Заремэ.

БжыгъэшхуэкIэ
къыхагъащIэ

Зыри  зыпэмылъэщ
«Автозапчасть»

ри, аргуэру сыщIэхуакъым. 
Ап хуэдэу щыхъум, ансамб-
лым си гупсысэр псори теу-
хуауэ нэхъ егугъун щIэздзащ. 
Зы илъэс хуэдэкIэ сызы-
хуеплъри, адэ-анэхэри къыс-
хуэ арэзыт, сабийхэри къызэ-
даIуэрти, аращ мы Iуэхум 
нэхъ сыщIыхэпщIар. Ауэ щIэ-
ныгъэ гуэр зыщIыпIи щызу-
мыгъэгъуэтауэ сабийхэм уа-
дэлэжьэным лъэпощхьэпо-
хэр къыхэкIырти, къафэм те-
гъэщIауэ щIэныгъэ гуэдзэн 
щызэзгъэгъуэтащ Пермь 
 къалэм IэщIагъэ щрат и инс-
титутым, егъэджакIуэу сы-
лэжьэну сыхуиту. 

- Уэ езыр утыку тыншу 
укъихьа? 

- Пэжыр жысIэнщи, япэ 
ды дэу утыку сыкъыщихьам, 
си гур къилъэтыным хуэдэу 
сыгузавэрт. «Терчанка»-м и 
солисту Грознэ къалэм зы-
къыщыдгъэлъэгъуэн хуейуэ 
дыщыкIуам апхуэдэу сыгу-
зэват. ЦIыху нэхъыбэ ухъуу 
укъыщыфэмрэ цIыхуитI 
укъы щызэдэфэмрэ зэхуэдэ-
къым, иужьрейм деж жэуап-
лыныгъэшхуэ зэрыпхьыр 
нэхъ зыхыбощIэ. Абы щы-
гъуэм сыгузэвами, хъар зы-
нэу къыдэхъулIат къафэр. 
Ауэ рэ зэхьэзэхуэхэм дашэми 
сытми, «утыку ихьэгъуафIэ 
къи нэгъуафIэщ» жыхуаIэра-
щи, Iуэхум сыдихьэхыпащ. 
Укъэфауэ утыку укъыщи-
кIыж кIэ цIыхухэр Iэгу къы зэ-
рыпхуеуэм уи гур хегъахъуэ.

- «ВагъуэщIэ» ансамблым 
нэхъ утезгъэпсэлъыхьынут. 
Уи щIалагъэр къызолъы тэ-
ри, сабийхэр зэрызэбгъэ-
дэ Iуэфыр согъэщIагъуэ. 
Къо гугъуэкIкъэ а Iуэхур?

- Шэч хэмылъу, сабий гуп 
удэ лэжьэныр тыншкъым. Гу-
пыр мы гъэм мазаем и 3-м 
илъэсищ хъунущ къызэ ры-
зэз гъэпэщри, гу зылъыстэр 
мы лэжьыгъэм нэхъри сы-
зэрызэIэпишэрщ. Узыпэрыт 
Iуэхум удихьэхмэ, гугъу-
ехьым  ущышынэнукъым икIи 
къыптехьэлъэнукъым. Зэры-
жысIащи, сабийхэм япэу са-
дэлэжьэну Тамбовскэ къуа-
жэм къыщыщыщIэздзам, 
ныб жьыщIи 160-рэ къысхуа-
шат, къафэм хуэзгъэсэну. 
Псори утыку пхуигъэхуэну-
тэкъым, зэблэбгъэкIыу уадэ-
лэжьэн хуейуэ арати, иджып-
сту согупсысри, сэ езым 
сфIэ хьэлэмэтщ апхуэдиз са-
бийм садэлэжьэну сы-

зэрытегушхуар. Ауэ гугъу 
 сехьауэ схужыIэнукъым, сы-
ту жыпIэмэ, уи лэжьыгъэр уи 
гум дыхьэмэ, гугъуехьыр ап-
хуэдэу зыхэпщIэнукъым. 

Сабийхэр псори зэхуэдэу 
фIыуэ солъагъу. ИкъукIэ гъэ-
сащ, жыIэдаIуэщ ди щIэблэр. 
Къохъу, дауи, ахэри мащIэу 
щыщхьэприх, зыщагъэкъи-
ин, ауэ Iуэху бгъэдыхьэкIэ 
 хэха къахуэбгъуэтмэ, дэт-
хэнэри къодэIуэну къызо-
лъытэ. Си ансамблым хэт 
цIыкIухэм еджэным теухуауэ 
зыщIезыгъэх къахэкIмэ, я 
адэ-анэр къыщызэлъэIу 
 къохъу, «тхуепсалъэ, кхъыIэ» 
жаIэу. Сабийм сопсалъэ, 
 къафэм хэтыну хуеймэ, фIы-
уэ емыджэу зэрыхуэзмы-
дэнур, щIэныгъэм нэхъапэ 
 зэ рыщымыIэр къагурызгъэ-
Iуэну яужь ситу. «Хъунщ, де-
джэнщ, ауэ къа фэми ды-
хуейщ» жаIэри, нобэ «3» къа-
хьамэ, пщэдей хуэдэм «5» 
къызэрахьэжынум хущIокъу. 
Языныкъуэ егъэ джакIуэхэм 
къыщызжаIа къэхъуащ, дауэ 
нэхъ бза джэ дыдэри къы зэ-
рыбгъэдэIуэфыр жаIэу. 

Гупым хэтхэм къафэхэр 
нэхъ къайхъулIэ хъуауэ япэу 
утыку дыкъихьэн щыщIэд-
дзам гугъуехьхэми дыхэтащ, 
лъэпощхьэпо гуэрхэри ди-
Iащ, ауэ сабийхэр къэзгъанэу 
сыкъикIуэтыжыну си гум 
ида къым. Гугъуехь узэры пэ-
щIэхуэу уи Iэр епхьэх хъуну-
къым. Иджыпсту Дыгулыб-
гъуей къуажэм дэт курыт 
 еджапIэ №9-ми сыщолажьэ. 
 НэгъуэщI сабийхэр зэ згъэ-
дэIуэфыну пIэрэ, жысIэуи се-
гупсысат, ауэ сызэримыгу-
гъауэ, абыхэми хъарзынэу 
са долажьэ, сабий дахэхэщ, 
губзыгъэхэщ. «ВагъуэщIэм» 
хэт цIыкIухэм мы зэманым 
щэбэт, тхьэмахуэ махуэхэм 
са долажьэ.

- Сабий дапщэ хэт абы?
- 30 мэхъу.
- Мы зэманыр къапщтэмэ, 

ди лъэпкъ къэфэкIэхэр зра-
гъэщIэну, щэнхабзэм зыща-
гъэгъуэзэну хуэпабгъэхэр 
куэд хъууэ къэплъытэрэ?

- Куэд дыдэ хъууэ схужыIэ-
нукъым. Ар нэхъыбэу, сы зэ-
реплъымкIэ, къызыхэкIыр 
абы фIыуэ хэзыщIыкI нэ-
хъыжьхэр дызэримащIэрщ. 
Аращи, къафэм хуэзыгъасэ 
дэтхэнэми и къалэну къызо-
лъытэ сабийр лъэпкъ щэн-
хабзэми щигъэгъуэзэныр. Сэ 

сыт щыгъуи абыхэм яжы зоIэ 
Iэнэм зэрыпэрысыным деж 
къыщыщIэдзауэ утыку зэри-
тыпхъэм щыщIэкIыжу. Нэ-
хъыжьхэм я чэнджэщ щхьэ-
пэ зэхэтхмэ, нэхъы щIэ хэми я 
деж нэтхьэсыфынур нэ-
хъыбэщ. ЗэрыжаIэщи, щIа-
лэм ебгъэлъагъур и  гъуэгущ. 
Нэхъыжьхэм нэхъыщIэм 
хуащI гулъытэм елъы тауэ 
щытынущ щIалэ гъуалэр 
зыхуэдэнури.

- Ислъам, узиунафэщI гу-
пым иIэ ехъулIэныгъэхэм 
ды щыбгъэгъуэзамэ арат.

- Зэхьэзэхуэ, фестиваль 
куэ дым дыхэтыну Iэмал ди-
Iащ, ехъулIэныгъэфIхэри са-
бийхэм зыIэрагъэхьащ. «Ва-
гъуэщIэм» хэт цIыкIухэр 
 къафэу уэрэд зыщIэт клип 
цIыкIуитI тредгъэхащ. Зым 
КъуэщIысокъуэхэ Зауррэ Ти-
муррэ «Си Хэку» уэрэдыр 
Налшык къалэм дэт «Сосры-
къуэ» шхапIэм деж щагъэза-
щIэ. ЕтIуанэ лэжьыгъэр «Ва-
гъуэщIэр къофэ» фIэщыгъэр 
иIэу, Багъэтыр Нинэ усэ ед-
гъэтхати, ар Музыкэ театрым 
и уэрэджыIакIуэ Еуаз Азэмэт 
тхуигъэзащIэу 2022 гъэм 
 Фиагдон Ипщэ (Осетие Ищ-
хъэрэ - Аланием) щытетхащ, 
сабийхэр абы къыдэфэу. 
Къыхэзгъэщыну сыхуейт, 
Азэмэт сытым дежи къыз-
дэIэпыкъуу си ныбжьэгъу пэ-
жу зэрыщытыр, Iуэху гуэр 
къысхукъуэкIарэ «дауэ сщIы-
ну?» щыжысIэм, сыт щыгъуи 
ар сэбэп къысхуэхъуу, зы-
къысщIигъакъуэу апхуэдэщ. 
Зи гугъу сщIа уэрэдым ма-
къамэхэр тхущIэзылъхьар 
Ма мий Аслъэнщ, аранжи-
ровкэр ТеуныкI Альбертщ 
зейр. 

Зэхьэзэхуэхэм я гугъу 
пщIы мэ, зэпымыууэ дыхэтщ 
«Творческэ щIалэгъуалэм 
щIыхь зиIэ я унэтIакIуэ» бгъэ-
хэIу дамыгъэр зыхуагъэфэ-
ща, ЮНЕСКО-м хэт, продю-
сер, культуролог Мэрыщ 
 Розеттэ къызэригъэпэщ 
Iуэху хэм. Псалъэм папщIэ, 
нэ гъабэ «ВагъуэщIэм» япэ 
увыпIэр къыщихьащ гъуаз-
джэхэмкIэ «Золотая струна» 
урысейпсо фестивалым. 
Къэ  бэрдей-Ба лъкъэрыр 
къы зэрыунэхурэ илъэси 100 
зэрырикъум и щIыхькIэ 2021 
гъэм Тэрч къалэм лъэпкъ 
щэнхабзэмкIэ щрагъэкIуэкIа 
«Наш общий дом - Республи-
ка моя» фестивалми дыхэ-

тащ, зэпеуэм и щIыхь тхылъ-
рэ саугъэтхэмкIэ дагъэпа-
жащ. Тэрч районым щэнхаб-
зэмкIэ и къудамэм и унафэщI 
Накуэ Сослъэн фIыщIэ ху-
зощI абы дыхэтыну дызэ ры-
ригъэблэгъам папщIэ. Ан-
самблым 2022 гъэм зы-
къыщигъэлъэгъуащ «Шемя-
кинс кая весна» дунейпсо 
фес тивалым икIи япэ увы-
пIэр къыхуагъэфэщащ. Къэ-
факIуэ гупхэм я «Танец 
 сквозь века 2022» район 
фестивалми и щIыхь тхылъ 
къыдатащ. Апхуэдэуи къыхэ-
гъэщыпхъэщ нэгъабэ гъэма-
хуэм Сочэ щекIуэкIа «Лазур-
ная волна» гъуазджэмкIэ еб-
ланэ дунейпсо зэпеуэм еща-
нэ увыпIэр къызэрыщытхьар. 
А ехъулIэныгъэм цIыкIухэр 
зэрыщыгуфIыкIар къып хуэ-
Iуэ тэнкъым. Япэ е етIуанэ зэ-
рымыхъуам ахэр зыкIи къи-
гъэдзыхакъым, сыту жып Iэ-
мэ, а зэпеуэм кърашэлIахэр 
псори зэфIэкI ин зиIэ защIэу 
зэрыщытыр къагурыIуэрт. Уи 
хьэрхуэрэгъуми пщIэ хуэп-
щIын хуейщ, уи къарум хэб-
гъэхъуэну ухуеймэ. 

КъищынэмыщIауэ, 2022 
гъэм дыгъэгъазэм и 25-м 
Тэрч къалэм ЩэнхабзэмкIэ   
и унэм гупым концерт щи-
тащ. Нэгъабэ къыдэхъулIа-
хэм ящыщщ Тэрч къалэм 
жьы хъуахэр щыпсэу унэм 
зэрызащIэдгъэкъуэфари.

- Ислъам, сызэрыщыгъуа-
зэмкIэ, Адыгейм и къэрал 
университетым ущеджэну 
ущIэтIысхьащ.

- Аращ. ЗэрыжысIауэ, 
илъэ сищкIэ и ужь ситащ Кав-
каз Ищхъэрэм Гъуазджэхэм-
кIэ и къэрал институтым сы-
щIэтIысхьэну икIи апхуэдиз 
зэман сфIэкIуэдащ. Къап-
щтэмэ, Адыгейм я еджапIэ 
нэ хъыщхьэми сыкIэ лъып-
лъырти, абы ГъуазджэхэмкIэ 
и институтым и унафэщI Ту-
гуз ФатIимэ зыхуэзгъазэри, 
си Iуэху зэрыхъунум теухуауэ 
сыщепсалъэм, сытригъэгуш-
хуащ еджакIуэ сыкIуэну. Ар 
си дежкIэ пщIэшхуэт, фIыщIэ 
ин хузощI. МащIэу сыгузэва-
ми, экзаменхэм балл нэ-
хъыщхьэ дыдэхэр къэсхьри, 
абы сыщIэхуащ. ИкъукIэ сы-
щогуфIыкI а Iуэхугъуэм, си 
псэ зыхэлъыр мы IэщIагъэм 
епха лэжьыгъэрщи. Иджы-
благъэ щIымахуэ сессиехэр 
зэхуэсщIыжащ, сыхэзэгъа-
щи, срогушхуэ. 

- Лъэпкъ къафэмрэ гъэ-
сэ ныгъэмрэ зэрызэпыщIам 
теу хуауэ сыт хуэдэ гупсы сэ-
хэр уиIэ?

- Сэ мы упщIэр къызэрыз-
гурыIуэр зы псалъэжькIэ 
жыпIэ хъуну къыщIэкIынщ: 
«Утыку зэрихьэр лъапэщи, 
къызэрикIыжыр напэщ». 
Утыкум екIуу, зэпIэзэрыту 
укъызэрыщыфэм хуэдэущ 
уи дуней тетыкIэу щытын 
 хуейри. ЩIыкIейуэ утыку 
 уитыныр къемызэгъыу ябжу 
щытащ пасэми. Уи къэ фэ-
кIэм къигъэлъагъуэрт хаб - 
зэ зепхьэр, утыку къипшам 
пщIэ хуэп щIыр. Ди хабзэ -
хэм я Iыхьэ нэхъ дахэхэм 
ящыщщ къа фэр, адыгэ 
 джэгур. Зы къа фэ цIыкIур 
гъащIэ псо  ирокъу. Абы 
къыхэкIыу, цIыхум и хьэл-
щэныр ди лъэпкъ къафэм 
ипсыхьу къызолъытэ. Лъэп-
къым и гугъапIэр щIэблэра-
щи, абы и узыншагъэмрэ                
и дуней тетыкIэмрэ елъы -           
тауэ щытынущ дефIэкIуэну-
ми ды кIуэдыжынуми. Ады-
гагъэрэ нэ мысрэ зыхэлъ 
щIэблэ дгъэсэфмэ, ди на-
сыпщ.

Епсэлъар 
БАГЪЭТЫР  Луизэщ.

Утыку  зэрихьэр лъапэщи,
къызэрикIыжыр  напэщ

ЛIыгъэм и дерс

 грамм 500-м нэблагъэ къытрахащ. Уры-
сей МВД-м Налшык къалэм щиIэ къу-
дамэ №1-м и следственнэ IэнатIэм шэч 
зыхуащIхэм ятеухуа уголовнэ Iуэху 
 къиIэтащ УФ-м и УК-м и 30 статьям и 
3-нэ Iыхьэм, 228.1 статьям и 4-нэ Iыхьэм 
и «г» пунктым къыщыхьа щIэпхъаджа-
гъэхэм хуэдэ ялэжьауэ. Ягъэкъуаншэ-
хэр ягъэтIысауэ яIыгъщ.

Сом  мини  132-рэ  и  
уасэ  фадэхэкI

КъБР-м щыIэ МВД-м Экономикэ шы-
нагъуэншагъэмрэ коррупцэм пэ щIэ ты-
нымкIэ и управленэмрэ Урысей МВД-м 
и «Прохладнэ» къудамэмрэ я лэ жьа-
кIуэхэм къэлъыхъуэныгъэхэр ирагъэ-
кIуэкIыу, «Прох ладнэ - Бахъ сэн - Iуащ-
хьэмахуэ» автомашинэ  гъуэгум и 2-нэ 
километрым деж къыщагъэувыIащ 
 Алътуд къуажэм щыпсэум зэригъакIуэ 
«ВАЗ-21103» машинэр. 

Транспортыр къыщызэпаплъы хьым 
полицейхэм абы кърагъуэтащ спиртхэкI 
псыIагъэ зэрыт птулъкIэ 560-рэ, аркъэ-
рэ коньякрэ къыщIэ зыгъэкIхэм я эти-
кеткэхэр тету, федеральнэ маркэ хэха-
хэр щIымыгъуу. 

ИрагъэкIуэкIа экспертизэм къы зэри-
гъэлъэгъуамкIэ, полицэм къи хута фа дэ-
хэкIыр сыт и лъэныкъуэкIи ГОСТ-м хуэ-
кIуэркъым икIи градус  36-м щIигъур-
къым. Коньякми хэлъкъым хэлъыпхъэ 
пкъы гъуэхэр. Фа дэ хэкIыр ягъэхьэзыращ 
этил спиртыр ираIэри. Псори зэхэту къы-

трахащ сом мини 132-рэ и уасэ фадэхэкI. 
Урысей МВД-м и «Прохладнэ» къу-

дамэм и Следственнэ IэнатIэм цIыху-
хъум теухуа уголовнэ Iуэху къиIэтащ 
 УФ-м и Уголовнэ кодексым и 171.3 ста-
тьям и 1-нэ Iыхьэм ипкъ иткIэ. Абы 
 хуагъэуващ щIыпIэр имыбгынэну икIи 
хабзэм емыбэкъуэну.

ДыгъуакIуэм
зеумысыж

Илъэс 36-рэ зи ныбжь налшыкдэсыр 
ухуэныгъэ щригъэкIуэкI и щIы Iыхьэу 
Шэджэм районым щыIэм 2023 гъэм 
щIышылэм и 25-м щыкIуам къихутащ 
жэщ кIуам «ЗИЛ» автомашинэм и 
 IункIыбзэр зыгуэрым икъутэу электро-
Iэмэпсымэхэмрэ аккумулятору 3-рэ 
зэрыридыгъукIар. Абыхэм сом 110300-
рэ хуозэ. ЦIыхухъум зыхуигъэзащ Уры-
сей МВД-м Шэджэм районым щиIэ къу-
дамэм. 

Уголовнэ къэлъыхъуэныгъэм пыщIа 
лэжьакIуэхэм, полицэм и участковэ 
уполномоченнэхэр ящIыгъуу, Iуэхур 
щызэхагъэкIым яубыдащ шэч зыхуа-
щIыр. Ар илъэс 24-рэ зи ныбжь, Шэ-
джэм къалэм щыпсэурщ. ЩIалэщIэм 
илэжьамкIэ зиумысыжащ. Идыгъуам 
щыщ Iыхьэр къытрахыжащ. 

Урысей МВД-м Шэджэм районым 
щиIэ къудамэм и Следственнэ IэнатIэм 
абы теухуа уголовнэ Iуэху къиIэтащ. 

БАХЪСЭН Азэмэт.

Сурэтыр  Уэлджыр Артур  трихащ.


